
ᐃᓕᓴᕆᓗᒋᑦ

ᖁᔭᓐᓇᒦᒃ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ, ᕼᐋᒻᓚᒃᑯᑦ ᒥᑦᑎᒪᑕᓕᒃ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ, ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᐃᑳᕐᕕᒃ, ᓯᑯᒥ ᐱᓇᓱᐊᖃᑎᒌᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
ᖃᐃᑎᑦᑎᓯᒪᓚᐅᖅᑐᑦ ᑲᑎᒪᔭᖅᑐᖅᑐᒥᒃ. ᖁᔭᓐᓇᒦᒃ ᐅᓗᑕ ᑯᓄᒃ, ᔮᓯᓚᓐ ᐊᓂᒃᓯᐊᒃ ᐊᒻᒪᓗ ᓱᖅᓯᓚᒃ ᓂᕿᑦᑎᐊᕙᖕᓂᒃ 
ᖃᐃᑦᑎᓚᐅᖅᑐᑦ! ᖁᔭᓐᓇᒦᒃ ᑐᓵᔨᑦ: ᐃᓕᔅᐸ ᒪᒃᐸ, ᒪᓚᑲᐃ ᐋᕆᐊᒃ ᐊᒻᒪᓗ ᒧᐊᒐᓐ ᐊᕐᓇᑲᓪᓚᒃ. ᖁᔭᓐᓇᒦᒃ ᐊᕙᑎᓕᕆᔨᒃᑯᑦ 
ᑲᓇᑕ ᐃᓂᖃᕐᑎᑦᑎᓚᐅᖅᑐᑦ, ᐊᒻᒪᓗ ᐱᓗᐊᖅᑐᒥᒃ ᔭᐃᒥ ᐃᓄᒃ ᐱᔭᕆᐊᑭᒡᖠᕆᓚᐅᖅᑐᖅ ᑕᐃᑲᓃᑎᓪᓗᑕ ᐊᕙᑎᓕᕆᔨᒃᑯᑦ 
ᑲᓇᑕ ᓯᓚᓐᓂᐊᕐᕕᖓᓂ. ᖁᔭᓐᓇᒦᒃ ᒥᕐᖑᐃᖅᓯᕕᓕᕆᔨᒃᑯᑦ ᑲᓇᑕ ᐱᔭᕆᐊᑭᑎᑦᑎᓚᐅᖅᑐᑦ ᖃᓄᐃᓕᐅᕆᐊᖃᖅᑐᓂᒃ 
ᐃᓕᓐᓂᐊᕐᕕᖓᓄ ᐅᑭᐅᖅᑕᖅᑐᒧ ᐃᑲᔪᖅᖢᑎᒃ. ᐅᓇ ᐃᓕᓐᓂᐊᖅᑎᑦᑎᓂᖅ ᑲᑎᒪᓗᑎᒃ ᑲᔪᓯᔪᓐᓇᓚᐅᖅᑐᖅ ᖁᔭᓐᓇᒦᒃ 
ᑮᓇᐅᔭᒃᓴᖃᖅᑎᑕᐅᓪᓗᓂ ᐅᑭᐅᖅᑕᖅᑐᓕᕆᓂᕐᒧᑦ ᑲᓇᑕ, ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ ᐱᓕᕆᑎᑦᑎᔾᔪᑎᖓ ᑲᓇᑕᒥ 
ᓯᕗᓪᓕᖅᐹᖅ ᖃᐅᔨᓴᕐᕕᒃ ᑮᓇᐅᔭᒃᓴᖓ, ᐋᑎᒃ ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᑦ, ᓄᓇᒥᐅᑕᓕᕆᓂᕐᒧᑦ ᖃᐅᔨᓴᐃᓂᒻᒪᕆᒃ 
ᐊᒻᒪᓗ ᐃᖏᕐᕋᑎᑕᐅᔪᑦ ᖃᐅᔨᓴᕐᓂᕐᒥ ᑲᑎᒪᔨᑦ ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ ᓱᕈᖅᓯᒪᔪᓂᒃ ᐱᓕᕆᑎᑦᑎᔾᔪᑕᐅᔪᖅ.   

ᐊᐅᓚᑦᓯᕐᒥᒃ ᓇᐃᓈᖅᓯᒪᔪᖅ

ᖃᓂᒋᔭᖓᓂ 30 ᐅᑭᐅᓄᑦ ᓄᓇᒥᐅᑕᐃᑦ ᐊᕙᑎᓕᒫᖏᑦ ᐆᒪᔪᓕᒫᖏᓪᓗ ᐃᓕᑕᐅᓇᓱᒃᓯᒪᔪᑦ ᓴᓐᓂᕈᑦ, ᖃᐅᔨᓴᖅᑎᑦ 
ᓴᓇᓪᓗᑎᒃ ᓴᓐᓂᕈᑎ ᖃᐅᔨᓴᕐᕕᖕᒥ (ᒎᔅ ᑕᖕᒫᖅᓯᒪᕕᖓᑦ) ᐋᕿᒃᑕᐅᓯᒪᔪᖅ ᑐᑭᓯᓇᓱᖃᑎᒌᒡᕕᐅᓪᓗᓂ ᒥᑦᑎᒪᑕᓕᖕᒥ 2018-
ᒥ. ᐅᓇ ᑐᕌᕆᔭᖓ ᑐᑭᓯᓇᓱᖃᑎᒌᒡᖢᑎᒃ ᖃᐅᔨᓂᐊᕐᒪᑕ ᖃᓄᖅ ᓴᓇᖃᑎᒌᑦᑎᐊᕈᓐᓇᕐᒪᖔᑕ ᓄᓇᓕᖕᓂ ᒥᑦᑎᒪᑕᓕᒃ ᐊᒻᒪᓗ 
ᐃᒃᐱᐊᕐᔪᒃ.   

ᐅᓇ 2020 ᑐᓴᕐᑎᑦᑎᖃᑎᒌᖕᓂᖅ ᐃᓕᓐᓂᐊᖅᖢᑎᒃ ᑲᑎᒪᓪᓗᑎᒃ ᖃᐅᔨᒋᐊᖅᑕᐅᑲᓐᓂᕐᕕᖃᖅᖢᑎᒃ ᓯᕗᓪᓕᐅᓚᐅᖅᑐᒥ 
ᑐᑭᓯᖃᑎᒌᒐᓱᐊᕈᑕᐅᓚᐅᖅᑐᓂᑦ ᐊᒻᒪᓗ ᐱᕕᖃᖅᑎᑦᑎᓪᓗᑎᒃ ᖃᓄᐃᓕᖓᓕᖕᒪᖔᑕ ᓄᓇᓖᑦ ᐱᔾᔪᑎᒋᓪᓗᒍ ᑲᔪᓯᔪᒥᒃ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᖃᐅᔨᓴᕐᓂᕐᒧᑦ ᐃᖏᕐᕋᓯᑎᑕᐅᓯᒪᔪᑦ ᒥᑦᑎᒪᑕᓕᐅᑉ ᓄᓇᖓᓂ. ᐅᓇ ᖃᓄᐃᓕᐅᕈᑕᐅᔪᑦ ᐊᒥᓱᐃᖅᖢᑎᒃ 
ᓵᖓᓪᓗᑎᒃ ᑲᑎᒪᖃᑦᑕᓚᐅᖅᑐᑦ ᑲᑎᒪᖃᑎᒋᓪᓗᒋᑦ ᓄᓇᓕᖕᓂ ᐊᐅᓚᑦᓯᔨᑦ, ᐅᓪᓗᖅ ᐊᑕᐅᓯᖅ ᐃᓕᓐᓂᐊᕐᑎᑦᑎᓪᓗᑕ 
ᑲᑎᒪᓪᓗᑕ ᐊᒻᒪᓗ ᓄᓇᓕᖕᓂᒃ “ᒪᑐᐃᖓᓪᓗᑕ ᑭᒃᑯᑐᐃᓐᓇᓄᑦ” ᐃᓄᓕᒫᑦ ᑐᓐᖓᓱᒃᑎᓪᖢᑎᒍᑦ. ᑕᒪᕐᒥᒃ ᖃᓄᐃᓕᐅᕈᑕᐅᔪᑦ 
ᐃᓂᖃᓚᐅᖅᑐᑦ ᒥᑦᑎᒪᑕᓕᖕᒥ ᑕᐃᑲᓂ ᕕᕗᐊᕆ 3-ᒥᑦ ᕕᕗᐊᕆ 6-ᒧᑦ, 2020, ᑖᒃᑯᐊᓗ 37 ᐃᓚᐅᓚᐅᖅᑐᑦ ᐅᓪᓗᖅ 
ᐊᑕᐅᓯᖅ ᐃᓕᓐᓂᐊᖅᑎᑦᑎᓪᓗᑕ ᑲᑎᒪᓪᓗᑕ ᐊᒻᒪᓗ ᐅᖓᑖᓂ 40 ᓄᓇᓖᑦ ᐳᓛᖅᖢᑎᒃ ᒪᑐᐃᖓᑎᓪᓗᑕ ᑭᒃᑯᑐᐃᓐᓇᓄᑦ. 
ᐊᐅᓚᑦᓯᔨᑦ ᐃᓚᐅᓚᐅᖅᑐᑦ ᐃᓕᓐᓂᐊᖅᑐᓂ ᑲᑎᒪᔪᓂ ᐃᓚᖏᑦ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ, ᕼᐋᒻᓚᒃᑯᑦ ᒥᑦᑎᒪᑕᓕᒃ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᒥᕐᖑᖅᓯᕐᕕᓕᕆᔨᒃᑯᑦ ᑲᓇᑕ (ᓯᕐᒥᓕᒃ ᑲᓇᑕᒥ ᒥᕐᖑᐃᖅᓯᕐᕕᒃ) ᐊᒻᒪᓗ ᐊᓯᖏᑦ 
ᑲᑐᔾᔨᖃᑎᒌᑦ ᒥᕐᖑᐃᖅᓯᕐᕕᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓇᓱᐊᖃᑎᒌᒃᐸᒃᑐᑦ, 
ᐊᕙᑎᓕᕆᔨᒃᑯᑦ ᑲᓇᑕ, ᐃᓕᓐᓂᐊᖅᑐᑦ ᓯᓚᓐᓂᐊᕐᓂᕐᒥᒃ  ᓄᓇᕗᑦ ᐅᑭᐅᖅᑕᖅᑐᒧᑦ ᓯᓚᑦᑐᖅᓴᕐᕕᖓᓂᑦ, ᓄᓇᕗᑦ ᒐᕙᒪᒃᑯᑦ, 
ᐃᓛᕐᕕᒃ ᐊᒻᒪᓗ ᓯᒫᑦ ᐊᐃᔅ. ᖃᐅᔨᒪᒍᑦᑕ ᐅᑯᐊ ᑕᓪᓕᒪᑦ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓂᑦ ᑲᑎᒪᖃᑕᐅᓚᐅᖅᑐᑦ. 

ᑐᑭᓕᐅᕈᑕᐅᕙᓪᓕᐊᔪᑦ 2020 ᑐᑭᓯᓇᓱᖃᑎᒌᒡᖢᑎᒃ ᑲᑎᒪᓪᓗᑎᒃ ᐃᓕᓐᓂᐊᖅᖢᑎᒃ ᑐᓴᕈᒥᓇᓚᐅᖅᑐᑦ, ᐅᖃᖃᑎᒌᓚᐅᖅᑐᑦ 
ᐊᒻᒪᓗ ᑭᐅᔭᐅᓚᐅᖅᑐᒍᑦ ᓄᓇᓕᖕᓂᑦ ᐃᓚᐅᔪᑦ ᐊᒻᒪᓗ ᐊᐅᓚᑦᓯᔨᓂᒃ ᐅᑯᓄᖓ:

	ᐃᓱᐊᓂ ᐋᕿᐅᑎᔪᑦ ᐊᒻᒪᓗ ᐊᑐᓕᖁᔭᐅᔪᒃ ᐅᑯᐊ ᓴᕿᑦᑐᓂᑦ ᓇᕿᑐᐃᓐᓇᖅ ᑐᑭᓯᓇᓱᖃᑎᒌᒡᖢᑕ ᒥᑦᑎᒪᑕᓂᖕᒥ 2018 
ᖃᐅᔨᓴᖅᑎᓂᑦ ᑲᑎᖓᔪᓂᑦ;

	ᐱᓕᕆᐊᖑᓂᐊᖅᑐᑦ  ᑖᒃᑯᓇᖓ ᖃᐅᔨᓴᖅᑎᓂᑦ ᐱᓕᕆᐊᖑᓯᒪᓕᖅᑐᑦ ᑕᐃᒪᖓᓂ 2018 ᑭᐅᓯᔾᔪᑎᒋᓪᓗᒋᑦ 
ᐊᑐᓕᖁᔭᐅᔪᓂᒃ ᐊᒻᒪᓗ ᐃᓱᒫᓘᑎᓂᒃ ᐅᖃᐅᓯᐅᔪᑦ ᑕᐃᑲᓂ 2018 ᐃᓕᓐᓂᐊᖅᑎᓪᓗᒋᑦ ᑲᑎᒪᓪᓗᑎᒃ; 

	ᑲᔪᓯᔪᒥᒃ ᐆᒪᔪᓕᒫᑦ ᐊᕙᑎᓕᒫᖏᓪᓗ ᖃᐅᔨᓴᖅᑕᐅᓗᑎᒃ ᐱᓕᕆᐊᖑᓗᑎᒃ ᐊᒻᒪᓗ ᐃᖏᕐᕋᓯᑎᑕᐅᓗᑎᒃ  ᑕᐃᑲᓂ 
ᒥᑦᑎᒪᑕᓕᐅᑉ ᖃᓂᒋᔭᖏᓐᓂ ᓄᓇᓂ;

	ᐃᑲᔪᖃᑎᒌᖃᑦᑕᕐᓗᑎᒃ ᐊᕙᑖᓂᑦ ᖃᐅᔨᓴᖅᑎᑦ ᐊᒻᒪᓗ ᓄᓇᓕᖕᓂ ᐃᓱᒫᓘᑕᐅᑎᓪᓗᒍ ᖃᐅᔨᓴᕐᓂᕐᒧᑦ ᐃᖏᕐᕋᓯᑎᑕᐅᓯᒪᔪᑦ 
ᐊᒻᒪᓗ ᓴᕿᑕᐅᓯᒪᔪᖅ ᓯᕗᓂᒃᓴᑦᑎᓐᓂ ᖃᐅᔨᓴᕐᕕᒃ ᐃᒡᓗ  ᒥᑦᑎᒪᑕᓕᖕᒥ; 

	ᑲᔪᓰᓐᓇᕐᓂᐊᖅᑐᒥᒃ ᐱᕙᓪᓕᐊᑎᑦᑎᓗᑎᒃ ᓯᑯ ᐃᖏᕐᕋᑎᑕᐅᓲᖅ ᐆᒃᑐᑎ ᐃᓚᒋᔭᐅᓪᓗᑎᒃ ᓂᕐᔪᑎᓂᒃ ᑕᑯᔭᖅᑐᖅᑐᑦ;

	ᓄᓇᓕᖕᓂ ᓂᕆᐅᒋᔭᐅᔪᑦ ᐊᒻᒪᓗ ᑕᐃᒪᓐᓇᐅᔪᓐᓇᕋᓱᒋᔭᐅᔪᑦ ᐃᑲᔪᖃᑎᒌᒍᑕᐅᒍᑎᒃ  ᖃᐅᔨᓴᕐᑎᓪᓗ ᐱᔾᔪᑎᒋᓪᓗᒋᑦ 
ᐊᒃᑐᐃᓂᖅ ᐅᔭᕋᖕᓂᐊᖅᑐᓂᑦ ᓄᓇᖓᓂ.

ᕕᕗᐊᕆ 4-ᒥ - ᐅᓪᓛᒃᑯᑦ ᐅᖃᓪᓚᒋᐊᖅᑐᖅᓯᒪᔪᑦ

ᑐᓐᖓᓱᒃᑎᑦᑎᓚᐅᖅᑐᖅ ᐅᖃᓪᓚᒡᖢᓂ ᑲᑐᕆᓐ ᐃ. ᒐᓂᐄ.  ᐃᐅᓕᒃ ᐆᑦᑐᕙᒃ ᓂᕈᐊᖑᓚᐅᖅᑐᖅ ᐃᒡᓯᕙᐅᑕᐅᖁᔭᐅᓪᓗᓂ, 
ᐊᒻᒪᓗ ᐸᓄᐃᓕ ᐅᐊᒐ ᑐᒃᓯᐊᖅᖢᓂ ᒪᑐᐃᖅᓯᓪᓗᓂ. ᑕᐃᒪᓗ ᐃᒡᓯᕙᓪᓗᑎᒃ ᓵᖓᖃᑎᒌᒡᖢᑎᒃ ᐃᓚᐅᔪᑦ ᑭᓇᐅᓂᕐᒥᖕᓂᒃ 
ᐅᖃᓪᓚᓚᐅᖅᑐᑦ ᑭᒃᑯᓂᒡᓗ ᑭᒡᒐᖅᑐᕐᒪᖔᑕ. ᖃᐅᔨᓴᖅᑎᑦ ᐃᓕᖃᓚᐅᖅᑐᑦ ᐅᖃᓪᓚᒡᓗᑎᒃ ᐃᒻᒥᖕᓂᖔᖅᑐᓂᒃ ᐊᒻᒪᓗ 
ᐊᖁᑎᒋᓂᐊᖅᑕᒥᖕᓂᒃ ᓇᓗᓇᐃᔭᑦᑎᐊᖅᖢᑎᒃ, ᑕᐃᒪᓗ ᐃᓄᖏᖔᓐᖏᓐᓇᒥᒃ ᐃᓚᐅᔪᓂᑦ. 

ᓇᐃᓈᖅᓯᒪᓪᓗᓂ ᖃᓄᐃᓕᖓᓚᐅᕐᓂᖓ 2018 
ᒥᑦᑎᒪᑕᓂᖕᒥ ᐃᓕᓐᓂᐊᖅᖢᑎᒃ ᑲᑎᒪᓪᓗᑎᒃ

ᔪᓯᐄ ᔪᕆᓪ-ᓚᔪᐃ ᐅᖃᐅᓯᕆᔭᖏᑦ ᓇᐃᓈᖅᖢᒋᑦ 
ᖃᓄᐃᓕᖓᓇᔭᕐᓂᖓ 2018 ᒥᑦᑎᒪᑕᓕᖕᒥ ᐃᓕᓐᓂᐊᕐᓗᑎᒃ 
ᑲᑎᒪᓗᑎᒃ. ᐅᖃᐅᓯᕆᓚᐅᖅᑕᖏᑦ ᑐᕌᕆᔭᒃᓴᑎᒃ, 
ᐊᔾᔨᒌᓐᖏᑦᑐᑦ ᐃᓄᐃᑦ ᐊᒻᒪᓗ ᐊᐅᓚᑦᓯᔩᑦ ᑲᑎᖓᔪᑦ, 
ᑐᑭᒋᓪᓗᒍ ᓴᕿᐸᓪᓕᐊᓂᖏ ᑕᒪᑐᒪᖓ ᐃᑲᔪᖃᑎᒌᒡᖢᑎᒃ 
ᓴᓇᔭᑎᒃ, ᐊᒻᒪᓗ ᐱᓕᕆᐊᖏᑦ ᐱᓕᕆᔭᐅᓯᒪᔪᑦ 
ᑕᐃᒪᓂᕐᒥᑦ. ᐅᑯᐊ ᐱᓕᕆᐊᖑᔪᑦ ᐃᓚᖃᓚᐅᖅᑐᑦ 
ᑲᔪᓯᓗᑎᒃ ᐅᖃᖃᑎᒋᖃᑎᖃᕐᓗᑎᒃ ᐃᖃᓗᖕᓂᒃ 
ᖃᐅᔨᒪᔪᕐᔪᐊᓂᒃ, ᐱᓕᕆᐊᖑᔪᖅ ᓄᑖᒧᑦ ᐅᑭᐅᖅᑕᖅᑐᒥ 
ᐃᓕᑕᐅᓇᓱᖕᓂᐊᖅᑐᓂᒃ ᓄᐊᑦᑎᕕᒃ ᖃᐅᔨᓴᕐᕕᖕᒥ 
ᒥᑦᑎᒪᑕᓕᖕᒥ, ᓄᑖᑦ ᐱᓕᕆᐊᒃᓴᐃᑦ ᓱᕈᖅᑎᖅᑕᐅᓯᒪᔪᓂᑦ 
ᓄᓇᒥ ᑎᖕᒥᐊᓄᑦ ᐊᒻᒪᓗ ᒫᓐᓇ ᐊᓯᑦᔨᖅᓯᒪᓕᕐᒪᑕ ᑎᖕᒥᐊᑦ 
ᐅᓄᓗᐊᕈᓐᓃᖅᖢᑎᒃ, ᐊᒻᒪᓗ ᐱᕙᓪᓕᐊᑎᑦᑎᔾᔪᑎᒃᓴᓂᒃ 
ᓄᑖᓄᑦ ᓴᓇᕐᕈᑎᖃᕐᓗᑎᒃ ᐅᑭᐅᖅᑕᖅᑐᒥ ᒥᐊᓂᕆᔾᔪᑎᓂᒃ 
ᓂᕐᔪᑎᓄᑦ. ᔫᓯᐄ ᐱᒋᐊᖅᑎᑦᑎᓚᐅᖅᑐᖅ ᐅᓪᓛᖓᓂ 
ᐅᖃᓪᓚᒃᑕᒥᓂᑦ, ᐊᒻᒪᓗ ᐅᓐᓄᓴᒃᑯᑦ ᐅᖃᖃᑎᒌᒍᑕᐅᓕᖅᖢᑎᒃ 
ᓇᓗᓇᐃᖅᓯᔪᑦ ᐱᓪᓗᒋᑦ ᑖᒃᑯᐊ ᐅᖃᐅᓯᐅᔪᑦ. 

ᒫᓐᓇ ᖃᓄᐃᓕᖓᓕᕐᒪᖔᑦ ᖃᐅᔨᓴᕐᕕᑦᑖᖑᔪᒪᔪᖅ 
ᒥᑦᑎᒪᑕᓕᖕᒥ

ᔫᐅᓪ ᐸᐃᑎ ᐅᖃᐅᓯᖃᓚᐅᖅᑐᖅ ᖃᓄᐃᓕᖓᓕᕐᒪᖔᑕ 
ᒪᓐᓇ ᐱᓪᓗᒍ ᑐᑭᓯᕋᖅᑕᐅᔪᖅ ᖃᐅᔨᓴᕐᕕᒃᓴᖅ 
ᒥᑦᑎᒪᑕᓕᖕᒥ, ᐅᖃᐅᓯᕆᓚᐅᕐᒥᔭᖏᑦ ᑮᓇᐅᔭᒃᓴᓂᒃ 
ᐆᒃᑐᕈᑎᑦ ᖃᓄᖅ ᐱᓕᕆᔭᐅᕙᖕᓂᖓ, ᐆᒃᑑᑎᑦ ᐸᕐᓇᐅᑎᑦ, 
ᑐᑭᓯᓇᓱᖃᑎᒌᖃᑦᑕᕐᓂᖅ ᐃᑲᔪᖃᑎᒌᒡᓗᑎᒃ ᐊᕙᑖᓂᑦ 
ᐃᓕᓐᓂᐊᕐᕕᒃ ᐅᑭᐅᖅᑕᖅᑐᒥ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ, ᑲᑐᔾᔨᖃᑎᒌᑦ ᖃᐅᔨᓴᖅᑎᒻᒪᕆᖕᒧᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᑲᑎᒪᔨᕋᓛᑦ, ᐃᓂᒃᓴᖓ ᓄᓇᓕᖕᓂ 
ᐊᒻᒪᓗ ᖃᖓ ᐱᔭᕇᕐᕕᒃᓴᖓ. ᐃᓚᐅᔪᑦ ᐅᖃᓚᐅᖅᑐᑦ 
ᐱᑕᖃᕐᓂᐊᖅᑐᕉᖅ ᓄᓇᓕᖕᓂᑦ-ᐱᓯᒪᔪᓂᒃ ᐊᑐᖅᓯᓗᑎᒃ 
ᐊᒻᒪᓗ ᐃᓚᐅᑎᑦᑎᓗᑎᒃ ᓄᓇᓕᖕᓂ ᐅᑯᑎᒎᓇᖅ. 

ᑐᓴᐅᒪᖃᑎᒌᒃᑎᑦᑎᓂᖅ ᓂᕐᔪᑎᓂᒃ ᑕᑯᔭᐅᔪᓂᒃ 
ᐊᒻᒪᓗ ᑕᐃᒪᓐᓇᐅᓂᖅᓴᐅᓕᖅᑐᑦ: ᓯᑯ ᐆᒃᑑᑎᖓ

ᔫᐅᓪ ᐸᐃᑎ ᐱᒋᐊᖅᑎᑦᑎᓚᐅᖅᑐᖅ ᓯᑯ ᐅᖃᓘᑎᕋᓛᕐᓄᑦ 
ᐊᑐᖅᑕᐅᓲᖅ ᐊᒻᒪᓗ ᒫᓐᓇ ᖃᓄᐃᓕᖓᓕᕐᒪᖔᑕ 
ᐱᕙᓪᓕᐊᔭᐅᔪᓂ. ᐱᒋᐊᖅᑎᑕᐅᓚᐅᖅᐳᖅ ᓯᑯ ᑎᓯᐱᕆ 2019-
ᒥ ᑕᐃᑲᓂ ᐅᑭᐅᖅᑕᖅᑐᒥ ᑐᑭᓯᓇᓱᐊᖃᑎᒌᑦ ᐊᕐᕌᒍᑕᒫᖅᓯᐅᑎ 
ᖃᐅᔨᓴᖅᑎᒻᒪᕇᑦ ᑭᒡᓕᓯᓐᓂᐊᖅᑎᓪᓗᒋᑦ ᑲᑎᒪᓪᓗᑎᒃ 
ᕼᐋᓕᕚᒃᔅ, ᓅᕙ ᓯᑰᓴ. ᔫᐅᓪ ᓇᓗᓇᐃᔭᑦᑎᐊᓚᐅᖅᑕᖏᑦ 
ᐃᑲᔪᖃᑎᒌᒡᖢᑎᒃ ᐊᕙᑖᓂ ᒎᔅ-ᒥ ᖃᐅᔨᓴᖅᑎᑦ ᐊᒻᒪᓗ 
ᓯᑯ ᐱᓇᓱᐊᖃᑎᒌᑦ ᓴᓇᓪᓗᒍ ᓂᕐᔪᑎᓄᑦ ᒥᐊᓂᕆᔾᔪᑎᒃᓴᖅ 
ᐃᓚᒋᔭᐅᓪᓗᓂ ᓯᑯ ᐅᖃᓘᑎᕋᓛᖅᓯᐅᑎ.  

ᓄᑖᖅ ᐱᓕᕆᐊᖑᓂᐊᖅᑐᖅ ᓱᕈᖅᓯᒪᔪᖅᓯᐅᕐᓗᑎᒃ 
ᑎᖕᒥᐊᓂ

ᐱᐊᕆ ᓚᒐᓅ ᐅᖃᐅᓯᕆᓚᐅᖅᑕᖓ ᓄᑖᖅ ᐱᓕᕆᐊᖑᔪᖅ 
ᓱᕈᖅᓯᒪᔪᓂᒃ ᑎᖕᒥᐊᓂᒃ ᑮᓇᐅᔭᒃᓴᖃᖅᖢᑎᒃ ᐅᑭᐅᖅᑕᖅᑐᒥ 
ᓱᕈᖅᓯᒪᔪᓕᕆᓂᕐᒧᑦ ᐱᓕᕆᑎᑦᑎᔾᔪᑕᐅᔪᖅ ᑕᐃᑲᓂ 2019-
2020. ᐅᑯᐊ ᖃᐅᔨᓇᓱᑦᑎᐊᕐᓂᐊᖅᑐᑦ ᓱᕈᕐᓂᒃ ᑎᖕᒥᐊᓂ 
ᐊᒻᒪᓗ ᒪᓐᓂᖏᓐᓂ ᓇᓗᓇᐃᖅᑕᐅᓗᑎᒃ ᖃᐅᔨᓴᕈᑎᑦ 
ᓯᕗᓪᓕᐅᑎᖁᔭᐅᔪᓂᒃ ᓄᓇᓕᖕᓂᑦ ᑕᐃᑲᖓᑦ 2018 
ᑐᑭᓯᓇᓱᐊᖃᑎᒌᒃᑲᒥᒃ. ᐊᑐᓂ ᖃᓅᑎᒋᖕᒪᖔᑕ ᐃᑦᑕᕐᓂᑕᐃᓪᓗ 
ᖃᐅᔨᓴᖅᑕᐅᓂᑯᓂᑦ ᒪᓕᒡᓗᒋᑦ ᖃᓄᖅ ᐊᓯᑦᔨᕐᓂᖏᑦ ᑎᖕᒥᐊᓂ 
ᓱᕈᖅᓯᒪᔪᑦ ᐊᑯᓂᑲᓪᓚᐅᑎᒋᔪᒥᑦ. ᐱᐊᕆ ᓇᓗᓇᐃᔭᖅᖢᓂ 
ᖃᓄᐃᒻᒪᑦ ᓱᕈᐃᑦ ᐅᓄᖅᓯᖕᒪᖔᑕ ᐅᑭᐅᖅᑕᖅᑐᒥ, ᐅᑯᐊᓗ 
ᓱᕈᐃᑦ ᐱᑕᖃᖅᑐᑦ ᐊᕿᕉᔭᒃᓴᓕᑦ ᐊᒻᒪᓗ ᓄᓇᒥᒃ ᓯᓚᒦᑦᑐᓂᒡᓗ 
ᓱᕈᖅᓴᐃᔪᑦ [methylmercury, persistent organic 
pollutants], ᓇᑭᖔᕐᒪᖔᑕ, ᑎᖕᒥᐊᓂᓪᓗ ᓇᓂᔭᐅᕙᖕᒪᑕ 
ᓱᕈᖅᓯᔪᓐᓇᖅᑐᑦ ᐱᐅᓐᖏᑦᑐᑦ. ᐅᖃᐅᓯᕆᓚᐅᕐᒥᔭᖏᑦ 
ᐃᓚᖏᑦ ᐱᒋᐊᓕᓵᖅᑐᑦ ᖃᓄᖅ ᖃᐅᔨᒪᓇᖅᓯᑎᑦᑎᖕᒪᖔᑕ 
ᖃᐅᔨᓇᓱᒃᑕᐅᓯᒪᔪᓂᑦ ᒪᓐᓂᖕᓂᒃ ᐊᒻᒪᓗ ᑐᖁᓂᑯᑦ 
ᓂᑭᖏᓐᓂᑦ ᓄᐊᑕᐅᓚᐅᖅᑐᑦ ᐊᐅᔭᖅ ᐱᓇᓱᐊᖃᑎᒋᓪᓗᒋᑦ 
ᐊᖑᓇᓱᒃᑎᑦ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ. 
ᐱᒋᐊᓕᓵᖅᑐᓂᑦ ᖃᐅᔨᓇᖅᓯᔪᑦ ᐃᒪᓐᓇ ᐅᖃᖅᓯᒪᓚᐅᖅᑐᑦ:  
1) ᐋᒃᑲ (ᐅᒡᕙᓘᓐᓃᑦ ᐊᑦᑎᒃᑐᒻᒪᕆᐋᓗᒃ ᓇᓂᔭᒃᓴᐅᔪᑦ) 
ᓱᕈᖅᓯᒪᔪᑦ ᑲᖑᐃᑦ ᒪᓐᓂᖏᓐᓂ ᒫᓐᓇᐅᔪᖅ ᑕᐃᒪᓐᓇᐅᔪᖅ; 
2) ᐊᑦᑎᒃᑑᔪᖅ ᖃᓅᑎᒋᓂᖓ ᐊᑭᕐᕉᔭᒃᓴᖅ ᓱᕈᖅ ᐱᑕᓕᒃ 
ᐊᒃᐸᐃᑦ ᒪᓐᓂᖏᓐᓂ; 3) ᓴᕿᑉᐸᓪᓕᐊᔪᑦ ᓱᕈᖅᓯᔪᓐᓇᖅᑐᑦ 
ᖃᐅᔨᓇᓱᒃᑕᐅᑦᑎᐊᓐᓂᕆᐊᓕᑦ ᐱᓕᕆᔭᐅᓗᑎᒃ ᒪᓐᓃᑦ ᐊᒻᒪᓗ 
ᓂᕿᖏᑦ; ᐊᒻᒪᓗ 4) ᓇᓕᐊᖑᖕᒪᖔᑕ ᓂᕿᒋᔭᖏᑦ ᓄᓇᓖᑦ 
ᖃᐅᔨᓇᓱᒃᑕᐅᑦᑎᐊᕆᐊᓕᑦ ᑕᒪᐃᓐᓂᒃ ᐊᐃᑦᑐᐃᔪᖃᕋᔭᕐᓂᖅᐸᑦ 
ᓱᕈᕐᓂᑦ. ᐱᐊᕆ ᑐᓴᕐᑎᑦᑎᓚᐅᖅᑐᖅ ᓄᑖᑦ ᐋᓐᓂᐊᕕᖕᓂᑦ 
ᖃᐅᔨᓴᖅᑕᐅᓯᒪᔪᑦ ᐊᐱᖅᓲᑎᕕᓃᑦ ᐃᖏᕐᕋᓯᑎᑕᐅᓯᒪᔪᑦ 
ᐊᑎᖃᖅᑐᖅ ᖃᓄᐃᑉᐱᑕ, ᐅᓇᓗ ᐱᒋᐊᓛᖅᑐᖅ 2021, ᐊᒻᒪᓗ 
ᓄᑖᖅ ᐅᑭᐅᖅᑕᖅᑐᒥ ᓱᕈᖅᓯᒪᔪᓂᒃ ᐱᓕᕆᑎᑦᑎᔾᔪᑕᐅᔪᖅ 
ᐃᓄᓕᕆᔨᑐᖃᒃᑯᓂᑦ ᐆᒃᑑᑎᑦ 2020-2021 ᓴᓇᔭᐅᓂᐊᕐᒪᑕ 
ᐱᓪᓗᒍ ᓱᕈᐃᑦ ᑎᖕᒥᐊᓂ.    

ᓄᑖᖅ ᐱᓕᕆᐊᖑᔪᖅ ᖄᕋᕐᔪᒃ/ᑲᖑᐃᑦ ᐊᒻᒪᓗ 
ᒫᓐᓇ ᖃᓄᐃᓕᖓᓕᕐᒪᖔᑕ ᓯᒡᔭᒥᐅᑕᐃᑦ ᑎᖕᒥᐊᑦ 
ᒥᐊᓂᕆᔭᐅᓂᖏᓐᓄᑦ

ᔫᐅᓪ ᐸᐃᑎ ᐅᖃᐅᑎᖃᓚᐅᖅᑐᖅ ᓄᑖᒥᒃ ᐱᓕᕆᐊᕆᔭᒥᖕᓂᒃ 
ᑖᒃᑯᐊ ᖄᕋᕐᔪᒃ, ᐊᑐᓕᖅᑎᑕᐅᓯᒪᔪᖅ 2019 ᑲᖑᖅ 
ᐊᒻᒪᓗ ᖄᕌᕐᔪᒃ ᑲᖑᐃᑦ; 2) ᐊᔾᔨᒋᓐᖏᑕᖏᓐᓂ 
ᓇᔪᖅᓯᕙᒃᑐᑦ ᓇᒧᖓᐅᓪᓗᑎᒃ ᑲᖑᐃᑦ, ᑲᖑᐃᑦ ᐊᒻᒪᓗ 
ᖄᕌᕐᔪᒃ; 3) ᐅᓄᖅᓯᔪᑦ ᑖᒃᑯᐊ ᖄᕌᕐᔪᒃ ᓴᓐᓂᕈᑎᓂ; 
4) ᓇᓃᖃᑦᑕᓕᕋᔭᕐᓂᖏᑦ ᖄᕌᕐᔪᒃ ᑲᖑᐃᑦ ᐅᑭᐅᒃᑯᑦ; 
5) ᒪᓕᒡᖢᒋᑦ ᑲᖑᐃᑦ ᓄᒃᑕᕐᓂᖏᑦ ᐊᑐᖅᓯᖃᑦᑕᖅᑐᑦ 
ᒥᑭᔪᒥᒃ ᓇᒡᒍᐊᕐᒥᒡᖢᒋᑦ; 6) ᐃᓕᑕᐅᓇᓱᒃᑐᑦ ᖄᕌᕐᔪᒃ 
ᑲᖑᐃᑦ ᐃᕙᕕᖏᑦ ᖃᓄᐃᓕᐅᓕᕐᒪᖔᑕ ᓴᓐᓂᕈᑎᓂ; 
ᐊᒻᒪᓗ 7) ᐃᓚᐅᑎᓪᒋᑦ ᐃᓄᐃᑦ ᓄᓇᒥ ᓴᓇᓗᑎᒃ. 
ᐱᖃᑖ ᐃᓚᒋᔭᖓ ᐅᖃᐅᓯᕆᔭᖓᑕ ᐱᔾᔪᑎᖃᓚᐅᖅᑐᖅ 
ᓄᒃᑕᕐᓂᖏᑦ ᓯᒡᔭᕐᒥᐅᑕᐃᑦ ᑎᖕᒥᐊᑦ ᓄᓕᐊᖅᑐᑦ ᓴᓐᓂᕈᑎᓂ 
ᒥᑦᑎᒪᑕᓕᐅᑉ ᐊᑭᐊᓂ.  

ᓴᕿᑕᐅᓂᖓ ᐃᓅᓯᑦ ᐃᓗᐊᓂᑦ ᐊᐳᑎᑦ

ᒪᑎᐅᑎ ᐳᕆᐄ ᐅᖃᐅᓯᖃᓚᐅᖅᑐᖅ ᐃᓚᖏᓐᓂᒃ 
ᐃᓕᓐᓂᐊᕐᕕᒃᔪᐊᒥ ᐃᓕᓐᓂᐊᕈᑎᒥᓄᑦ ᐱᓕᕆᔭᒥᓂᒃ 
ᐱᔾᔪᑎᒋᓪᓗᒋᑦ ᐊᕕᖓᐃᑦ ᐊᒻᒪᓗ ᐃᓅᓯᖏᑦ ᐃᑭᐊᖓᓂ 
ᐅᑭᐅᖅᑕᖅᑐᖅ ᐊᐳᑎᖏᑦᑕ. ᐅᓇ ᐅᖃᐅᓯᕆᔭᖓ ᐅᑯᓂᖓ 
ᐃᓚᖃᖅᑐᖅ: 1) ᐊᕕᖓᐃᑦ ᐊᑑᑎᖃᖅᑐᑦ ᐆᒪᔪᑦ ᐅᑭᐅᖅᑕᖅᑐᖅ 
ᐆᒪᔪᖏᓐᓂ ᐊᕙᑎᓕᒫᖏᓐᓂᓗ; 2) ᐆᒪᔾᔪᓯᖏᑦ 
ᐊᓯᑦᔨᖃᑦᑕᖅᑐᑦ ᐅᓄᖅᓯᕙᒡᖢᑎᒃ; 3) ᐊᔾᔨᒌᓐᖏᑦᑐᓂ 
ᖃᓕᕇᓕᖕᓂ ᐊᕈᑎᓂᑦ ᐊᒻᒪᓗ ᐊᑑᓯᖏᑦ ᐊᕕᖓᐃᑦ; 4) 
ᐊᒡᒐᒍᓯᖏᑦ ᖃᓄᖅ ᐋᕿᒃᓱᖅᓯᒪᕙ; 5) ᐃᓚᖏᑦ ᑕᕐᕆᔭᐅᑎᓂᑦ 
ᖃᓄᖅ ᐊᒡᒐᒍᓯᖏᑦ ᖃᐅᔨᓴᕈᑎᖏᓪᓗᒋᑦ ᑕᐃᑲᓂ ᑲᓇᑕᒥ 
ᖁᑎᒃᑐᕐᒥᐅᑦ ᖃᐅᔨᓴᕐᕕᖓ ᐃᖃᓗᒃᑑᑦᑎᐊᕐᒥ; ᐊᒻᒪᓗ 6) 
ᑕᕐᕆᔭᐅᓯᐅᖅᑐᑦ ᑮᔭᖃᑦᑕᓂ ᐃᓕᑦᑎᓂᐊᕐᒪᑕ ᐊᕕᖓᓂᒃ 
ᐊᑖᓂ ᐊᐳᑎᑦ.  

ᐃᓚᐅᔪᑦ ᑐᓴᕐᑎᑦᑎᓚᐅᖅᑐᑦ ᓂᕆᓪᓗᑎᒃ ᑐᓂᔭᐅᔪᓂᒃ ᑲᐅᔨᓴᖅᑎᒻᒪᕆᖕᓂᑦ ᐋᕿᒃᓱᐃᓯᒪᔪᑦ ᑕᒪᑐᒥᖓ ᐃᓕᓐᓂᐊᖅᑐᑦ 
ᑲᑎᒪᓪᓗᑎᒃ. ᖃᐅᔨᓴᖅᑎᑦ ᐃᖅᑲᓇᐃᔭᓕᕐᑎᑦᑎᓚᐅᖅᑐᑦ ᐱᖓᓱᓂᒃ ᐃᒐᔨᓂᒃ ᓂᕆᔭᐅᓂᐊᖅᑐᓄᑦ, ᐅᑯᐊᓗ ᑐᒃᑐᕙᐃᑦ 
ᖃᔪᖃᖅᑐᖅ ᑖᓐᓇ ᑐᒃᑐᕙᒃ ᑐᓂᔭᐅᓚᐅᖅᑐᖅ ᖃᐅᔨᓴᖅᑎᒻᒪᕆᖕᓂᑦ ᐱᔭᕕᓂᕐᒥᓂᒃ ᐊᖑᓇᓱᒋᐊᖅᓯᒪᓪᓗᓂ ᓂᒋᐊᓂ ᑯᐸᐃᒃ. 
ᐸᓚᐅᒑᖅ ᐊᒻᒪᓗ ᐆᓯᒪᔪᑦ ᓂᕆᔭᒃᓴᐅᓚᐅᕐᒥᔪᑦ ᐊᑐᐃᓐᓇᐃᓪᓗᑎᒃ. ᐃᓚᐅᔪᑦ ᖁᔭᓕᓚᐅᖅᑐᑦ ᓂᕆᑎᑕᐅᒐᒥᒃ ᐊᒻᒪᓗ 
ᐊᒥᐊᒃᑯᖏᑦ ᑐᓂᔭᐅᓚᐅᖅᑐᑦ ᐃᓚᐅᔪᓄᑦ ᐃᓕᓐᓂᐊᖅᑐᓂᒃ ᑲᑎᒪᔪᓄᑦ.   

ᕕᕗᐊᕆ 4-ᖓ - ᐅᓐᓄᓴᒃᑯᑦ ᓵᖓᓪᓗᑎᒃ ᑲᑎᒪᔪᑦ ᓇᓗᓇᐃᖅᓯᔪᑦ

ᐅᓐᓄᓴᒃᑯᑦ ᐋᕿᒃᓯᒪᓚᐅᖅᑐᑦ ᐊᕕᒃᑐᖅᓯᒪᓗᑎᒃ ᐅᖃᖃᑎᒌᒡᓗᑎᒃ. ᖃᐅᔨᓴᖅᑎᑦ ᐱᒋᐊᕈᑎᖃᓚᐅᖅᑐᑦ ᓇᓗᓇᐃᔭᖅᖢᒋᑦ 
ᐃᓗᓕᖏᑦ ᐊᒻᒪᓗ ᐱᓕᕙᓪᓕᐊᓂᕆᓂᐊᖅᑕᓂ ᑕᒡᕗᖓ ᐅᖃᖃᑎᒌᒍᑕᐅᓂᐊᖅᑐᓂᒃ. 

ᑎᓴᒪᑦ ᓵᑦ ᑭᐳᐃᑦ ᐋᕿᒃᓱᖅᑕᐅᓚᐅᖅᑐᑦ, ᑖᒃᑯᐊᓗ ᐊᑐᓂ ᓵᑦ ᑭᐳᐃᑦ ᑐᕌᖅᓯᒪᓂᖃᖅᖢᑎᒃ ᐊᑐᓂ ᐅᖃᐅᓯᐅᔪᓂᒃ. 
ᐃᓚᐅᔪᑦ ᐊᕕᒡᓗᑎᒃ ᑲᑎᖓᖃᑎᖃᕐᓗᑎᒃ ᐊᑐᓂ ᑭᐳᓂ ᐊᒻᒪᓗ ᓯᕗᓪᓖᑦ ᐃᓄᑭᑦᑑᑕᐅᓗᑎᒃ ᐅᖃᖃᑎᒌᒍᑎᒋᓗᓂᔾᔪᒃ 
ᑭᐳᒦᑦᑐᑦ. ᓂᑭᑦᑖᕐᓗᒋᑦ ᑭᐳᐃᑦ ᑖᒃᑯᐊᓗ ᐱᓕᕆᔨᖃᖅᑐᑦ (ᐊᒻᒪᓗ ᑎᑎᕋᖅᑎᒋᔭᐅᓪᓗᓂ) ᓇᓗᓇᐃᔭᐃᓪᓗᓂ ᑕᒡᕙᓃᑦᑐᑦ 
ᑭᐳᒥ ᐅᖃᐅᓯᐅᔪᓂᒃ ᐊᒻᒪᓗ ᓂᐱᖃᕐᓗᑎᒃ ᐅᖃᓕᒫᖅᑕᐅᓗᑎᒃ ᐊᒥᓱᑦ ᐊᐱᖁᑎᑦ ᓴᓇᓯᒪᔪᑦ ᐅᖃᖃᑎᒌᓕᕐᓂᐊᕐᒪᑕ ᑕᒫᓂ 
ᐅᖃᐅᓯᒃᓴᖏᓐᓂᑦ. ᑖᒃᑯᐊᑦᑕᐃᓐᓇᐃᑦ ᐊᐱᖁᑎᑦ ᐊᑐᖅᑕᐅᓗᑎᒃ ᐊᑐᓂ ᑭᐳᓂ ᐅᐸᒃᑕᐅᕙᒡᓗᑎᒃ. ᐊᑕᐅᓯᕐᒥᒃ ᐃᓄᖕᒥᒃ 
ᓂᕈᐊᕐᓗᑎᒃ ᑭᐳᒦᖃᑎᒋᓂᐊᖅᑕᖓᓂᒃ ᐃᓕᓴᐃᔪᖅ ᐊᒻᒪᓗ ᐅᖃᖅᑎᒋᔭᐅᓗᓂ ᑕᐃᑲᓂ ᐃᓱᐊᓂ ᑕᒪᕐᒥᒃ ᑲᓯᖓᓕᕐᒥᒃᐸᑕ. 
ᐊᓂᒍᖅᐸᑦ 30 ᒥᓂᑦᔅ, ᐃᓄᐃᑦ ᐊᐱᖅᓱᓕᕐᓗᑎᒃ ᐊᔾᔨᒌᓐᖏᑦᑐᓂᒃ ᑭᐳᒦᖃᐅᔪᓂᑦ. ᑕᐃᒪᓗ ᑕᒪᕐᒥᒃ ᐅᖃᓪᓚᒌᖅᐸᑕ, ᑖᓐᓇ 
ᐅᖃᖅᑎᖓ ᐊᒻᒪᓗ ᑎᑎᕋᖅᐸᓪᓕᐊᖃᐅᔪᖅ ᐊᑐᓂ ᑭᐳᓂᑦ ᑎᑎᕋᕐᓗᒋᑦ ᐊᔾᔨᖑᐊᖏᑦ ᐊᒻᒪᓗ ᐃᓱᒪᒋᔭᑎᒃ ᐅᖃᐅᓯᕆᓗᒋᑦ 
ᑖᒃᑯᐊ ᓵᖏᓐᓂ ᑕᒡᕙᓃᑦᑐᑦ. ᑕᒪᓐᓇ ᐱᓕᕆᓂᓕᒫᖓᓂ, ᑐᓵᔨ ᐅᐸᒍᑎᖃᑦᑕᕐᓂᐊᖅᑐᖅ ᐊᕙᑖᓂᑦ ᑭᐳᐃᑦ ᐊᑐᓂ ᐅᖃᖃᑎᒌᒍᑕᐅᔪᑦ 
ᑐᑭᓯᔭᐅᑦᑎᐊᕋᓗᐊᕐᒪᖔᑕ ᑖᒃᑯᓇᖓᑦ ᑕᒪᐃᓐᓂᑦ ᐃᓚᐅᔪᓂᒃ.  

ᓇᓗᓇᐃᖅᓯᔪᖅ 1

ᐅᖃᐅᓯᐅᔪᖅ: ᓄᑖᖅ ᖃᐅᔨᓴᕐᕕᒃ ᒥᑦᑎᒪᑕᓕᖕᒥ
ᑐᑭᒧᐊᒃᑎᑦᑎᔪᖅ ᐊᒻᒪᓗ ᑎᑎᕋᖅᑎ: ᔫᐅᓪ ᐸᐃᑎ
ᐅᖃᓪᓚᒃᑐᖅ: ᐃᐅᓕᒃ ᐆᑐᕙᒃ

ᐊᐱᖁᑎᑦ:

	ᑭᐅᔭᑦ ᑐᒃᓯᕋᖅᑕᐅᔪᒧᑦ ᖃᐅᔨᓴᕐᕕᒃᓴᒧᑦ (ᐊᖏᓂᖓ, ᓇᓂ ᐃᓂᖃᕐᓂᖓ ᓄᓇᓕᖕᓂ, ᓴᓇᕐᕈᑎᑦ, ᓄᓇᒥᒃ ᓱᕈᖅᑕᐃᓐᖏᑦᑐᖅ 
ᐆᒻᒪᖁᑎᖓ)

	ᑲᑐᔾᔨᖃᑎᒌᑦ ᖃᐅᔨᓴᖅᑎᒻᒪᕇᑦ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᕋᓛᑦ: ᑭᐅᔭᑦ ᑕᒪᕐᒥᒃ ᓴᓇᓯᒪᓂᖓ, ᐊᐅᓚᑕᖏᑦ ᐊᒻᒪᓗ 
ᐃᓂᖏᑦ ᐃᖅᑲᓇᐃᔮᖏᑦ ᑲᑎᒪᔨᕋᓛᑦ

	ᐱᔭᕆᐅᖅᓴᑎᑦᑎᓂᖅ: ᑭᓱᑦ ᑭᑭᑕᐅᓯᒪᕙᑦ ᓄᓇᓕᖕᓂ ᐃᓕᓐᓂᐊᕐᑎᑦᑎᓂᕐᒧᑦ ᑖᓐᓇ ᖃᐅᔨᓴᕐᕕᒃ ᐃᑲᔫᑎᒋᔪᓐᓇᖅᑕᖏᓐᓂᒃ?

ᐅᖃᐅᓯᒃᓴᐃᑦ ᑖᒃᑯᓇᖓᑦ ᐃᓚᐅᔪᓂᒃ: 
	ᐅᖃᖅᑕᐅᖃᐅᔪᑦ ᐅᖃᑲᓐᓂᕈᒪᓇᒋᑦ ᐱᓕᕆᔭᐅᓯᒪᔭᕇᖅᑐᑦ 
ᐊᕙᑎᓕᕆᔨᒃᑯᑦ ᑲᓇᑕ  ᐃᒡᓗᖁᑖ (ᓄᓇᓕᖕᓂ 
ᐃᒡᓯᓇᖅᓯᓯᒪᔪᖅ). ᒪᓕᒡᓗᒍ ᐱᖁᓯᓕᕆᕕᒃ ᓴᓇᓯᒪᓂᖓ 
(ᓲᕐᓗ ᑲᖏᖅᖢᒑᐱᒃ)

	ᐃᓚᓕᐅᑎᓗᒋᑦ ᓴᓇᕐᕈᑎᖏᑦ ᐊᑑᑎᖃᕋᔭᖅᑐᓂᒃ ᓄᓇᓕᖕᓄᑦ:

—	ᐃᒡᓗ ᐊᒻᒪᓗ ᑭᓱᖏᑦ ᐃᖏᕐᕋᑎᑕᐅᓗᑎᒃ 
ᖃᐅᔨᓴᖅᑕᐅᖃᑦᑕᕐᓗᑎᒃ ᓄᓇᓕᖕᓂᑦ ᐃᒪᖓ, ᓯᓚᖓ 
ᐊᒻᒪᓗ ᑐᖁᓐᓇᖅᑐᖃᓕᓐᖏᒃᑲᓗᐊᕐᒪᐋᑦ ᓂᕿᓪᓚᑖᑦ 
(ᓲᕐᓗ ᖁᐱᕐᕆᑎᑦᑎᔪᓐᓇᖅᑐᓂᒃ ᖁᐱᕐᕈᓕᑦ ᐊᐃᕕᑦ)

—	ᑐᓵᔨᖃᕐᕕᖃᕐᓗᓂ ᑕᐃᓐᓇ ᖃᐅᔨᓴᕐᕕᒃ

—	ᓱᒃᑲᓗᓂ ᖃᕆᓴᐅᔭᖓᑦᑕ ᐱᑐᒃᓯᒪᓂᖓ

	ᐊᑐᖅᑕᐅᔪᓐᓇᕐᓗᑎᒃ ᓄᓇᓕᖕᓂᑦ, ᑭᓇᑐᐃᓐᓇᖅ 
ᑕᐃᑯᖓᕈᓐᓇᖅᑐᖅ ᑐᓐᖓᓱᒃᑐᖅ (ᐃᓯᕐᕕᖓ ᐱᔭᕐᓂᖅᑐᖅ, 
ᓴᕿᔮᖅᑐᑦ ᐃᓄᐃᑦ ᐱᖁᑎᖏᑦ/ᐅᓂᒃᑳᖏᑦ ᐃᓗᐊᓂ, 
ᐊᑎᖓ ᖃᐅᔨᓴᕐᕕᒃ ᐱᒻᒪᕆᐅᔪᖅ - ᓱᓕ ᐃᒻᒥᓄᑦ 
ᐊᑕᓕᖅᑎᓯᒪᓐᖏᑦᑐᖅ “CEN”)

	ᖃᐅᔨᓴᕐᕕᒃ ᐃᑲᔪᕋᔭᖅᑐᖅ ᐊᕙᑎᓕᕆᓂᕐᒧᑦ ᓯᓚᓐᓂᐊᖅᑎᑦ 
ᐃᓕᓐᓂᐊᕈᑎᖏᓐᓂᒃ ᐃᓱᓕᑦᑎᔪᓄᑦ ᐊᒻᒪᓗ ᐃᓕᓐᓂᐊᖅᑐᓄᑦ

	ᐃᓂᖓ ᓇᓂ

—	ᓄᓇᓕᖕᓂ (ᐊᒻᒪᓗ ᐃᓯᖅᑕᐅᔪᓐᓇᕐᓗᓂ ᐃᓐᓇᑐᖃᕐᓂᑦ 
ᓄᐊᑦᑎᕕᐅᓂᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ)  

—	ᐃᒡᓗ ᓱᕋᒃᓴᕋᐃᓐᖏᑦᑑᓗᓂ ᓅᑕᐅᓕᕈᓂᓗ ᓄᓇᓕᖕᓄᑦ

—	ᓈᒻᒪᒐᔭᖅᑐᖅ ᐃᒡᓗ 100% ᓄᓇᒥᑦ 
ᐆᒻᒪᖁᑎᖃᐅᓯᖃᕐᕕᖃᕐᓗᓂ. ᓂᕈᐊᖅᓯᓯᒪᓂᐊᖅᐳᓯ 
ᐱᓕᕆᔾᔪᑎᑦᑎᐊᓂᒃ ᒪᓕᒡᓗᒋᑦ ᒫᓐᓇ ᓄᓇᖓᓂᒃ 
ᖃᓄᐃᓕᖓᓂᖓᒍᑦ ᐱᓕᕆᔭᐅᓯᒪᓗᑎᒃ ᒥᑦᑎᒪᑕᓕᖕᒧᑦ 
(ᓲᕐᓗ ᐊᓄᕆᑭᑑᕙᒃᑐᖅ ᐊᒥᓱᓄᑦ ᐅᑭᐅᓄᑦ ᐅᑭᐅᕐᒥ, 
ᐊᑐᖅᓯᓗᑎᒃ ᓇᒧᑦ ᐆᒻᒪᖁᑎᖃᕈᓐᓇᕐᕕᖓᒃᓴᖏᓐᓂᒃ)

	ᐃᒡᓗ

—	ᐊᖏᓐᓇᖅᑐᓕᕆᕕᖃᕐᓗᓂ ᖃᐅᔨᓴᕈᑎᑦ ᐃᓂᖓ

—	ᑎᑎᕋᕕᖃᕐᓗᓂ 

—	ᓄᓇᓯᐅᑎᓄᑦ ᐃᓂᒃᓴᖅᑕᖃᕐᓗᓂ ᓴᓂᐊᓂ

—	ᓱᕋᒃᓯᒪᔪᓄᑦ ᓴᓇᕕᖃᕐᓗᓂ/ᓯᕐᓗᐊᕌᓗᖃᕐᓗᓂ ᓴᓇᕕᒃ 
ᓴᓇᕐᕈᑎᓂᒃ ᐊᒻᒪᓗ ᓯᑭᑑᓂᒃ   

—	ᑲᑎᒪᕕᖃᕐᓗᓂ ᐃᓕᓐᓂᐊᕐᑎᑦᑎᕕᖕᓂᒃ ᐊᒻᒪᓗ 
ᐱᔭᕆᐅᖅᓴᑎᑦᑎᕕᖃᕐᓗᓂ

—	ᓯᕐᓗᐊᖃᕐᓗᓂ ᖃᐅᔨᓴᕈᑎᑖᑦ ᐃᓂᖓ (ᖁᐊᒃᑯᕕᒃ)

—	ᑕᒪᕐᒥᒃ ᐃᓯᖅᑕᐅᔪᓐᓇᕐᓗᑎᒃ ᓄᓇᓕᖕᓂᑦ 
ᖃᐅᔨᓴᕐᕕᐅᓗᑎᒃ (ᑖᓐᓇᓗ ᑎᑎᕋᕐᕕᖕᒥᒃ 
ᐃᓂᖃᕐᓗᑎᒃ ᕿᓚᒥᐅᔪᒥᒃ ᐊᑐᖅᑕᐅᖃᑦᑕᕈᓐᓇᖅᑐᒥᒃ, 
ᓲᕐᓗ ᑎᑎᕋᕐᓗᒋᑦ ᑐᒃᓯᕋᐅᑎᑦ ᑮᓇᐅᔭᒃᓴᓄᑦ, ᐊᒻᒪᓗ 
ᐃᖅᑲᓇᐃᔭᖅᑎᑦ ᐊᑕᐃᓐᓇᖅᑐᒥᒃ ᑕᒫᓂ, ᓲᕐᓗ 
ᐅᒥᐊᕐᔪᐊᒥ ᐃᓕᓐᓂᐊᖅᑎᑦᑎᔪᑦ ᓯᒫᑦ ᐊᐃᔅ)  

	ᑲᑐᔾᔨᖃᑎᒌᑦ ᑲᑎᒪᔨᕋᓛᑦ

—	ᐊᑐᖅᑕᐅ;ᓂ ᓄᓇᓕᖕᓂ ᖃᐅᔨᓴᖅᑕᐅᔪᒪᔪᓄᑦ  

—	ᐊᔾᔨᒌᓐᖏᑦᑐᑦ ᐊᐅᓚᑦᓯᔨᑦ, ᓄᓇᓕᖕᓂ, 
ᐊᖏᓗᐊᓐᖏᑦᑐᓪᓗ, 50% ᓄᓇᓕᖕᓂᑦ, 50% 
ᖃᐅᔨᓴᖅᑎᑦ; ᐊᖑᓇᓱᒃᑐᓕᕆᔨᒃᑯᑦ, ᕼᐋᒻᓚᒃᑯᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᓚᐅᔪᓄᑦ 
ᑲᑐᔾᔨᖃᑎᒌᖕᓂᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 
(ᐃᓐᓇᑐᖃᖅ, ᒪᒃᑯᒃᑐᖅ, ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᓇᑕ, ᐊᒻᒪᓗ ᐸᕙᓐᓛᓐᑦ)

—	ᐃᓂᖃᕐᕕᐅᓗᓂ ᐊᑯᓚᐃᑦᑐᓄᑦ ᑲᑎᒪᔭᕆᐊᓕᖕᓄᑦ

—	ᐊᑑᑎᖃᖅᑐᖅ ᑐᓂᓯᓯᒪᔪᓐᓇᖅᑐᖅ ᖃᐅᔨᓴᕈᓯᕐᓄᑦ 
ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐊᒻᒪᓗ ᖃᐅᔨᓴᖅᑕᐅᔪᓂᒃ 
ᑐᑭᓯᓇᖅᓯᑎᑦᑎᕕᐅᓗᓂ  

ᐊᐱᖁᑎᖏᑦ ᐊᒻᒪᓗ ᐅᖃᐅᓯᒃᓴᖏᑦ ᖃᐃᓯᒪᔪᑦ:

	ᐅᓄᖅᑐᐃᕐᓂᖅᓴᐅᓗᑎᒃ ᑲᑎᒪᔭᕆᐊᖃᖅᑐᑦ ᑖᓐᓇ 
ᖃᐅᔨᓴᕐᕕᒃ ᓴᓇᔭᐅᓚᐅᓐᖏᓂᖓᓂ, ᐃᓂᖃᕆᐊᖃᖅᑐᒍᑦ 
ᐋᕿᒋᐊᑲᓐᓂᕆᐊᖃᖅᑐᓄᑦ ᐊᒻᒪᓗ ᓈᒻᒪᒡᓯᓕᕐᓗᒍ 
ᓴᓇᔭᐅᓂᒃᓴᖓ ᓄᓇᓖᑦ ᐱᔪᒪᔭᖏᑦᑎᒍᑦ. 

	ᐅᓇ ᖃᐅᔨᓴᕐᕕᒃ ᐊᖏᓐᓇᖅᑐᓕᕆᕕᖓ ᐊᑯᓂᐅᔪᒥᒃ 
ᐱᔭᐅᔪᒪᓕᖅᑐᖅ ᓄᓇᓕᖕᓂᑦ. 

	ᑕᐃᒫᑐᐃᓐᓇᖅ ᐊᑐᖅᓯᖁᓇᑕ ᐊᑐᖅᑎᑦᑎᓯᒪᔭᖓᓂᒃ 
ᐊᕙᑎᓕᕆᔨᒃᑯᑦ ᑲᓇᑕ ᖃᐅᔨᓴᕐᕕᖓ: ᓂᕆᐅᓚᐅᖅᑐᒍᑦ 
ᑖᒃᑯᓇᖓᑦ ᐊᕙᑎᓕᕆᔨᒃᑯᑦ ᑲᓇᑕ ᐱᓪᓗᒍ ᓄᓇᓖᑦ 
ᐊᑐᕈᓐᓇᕐᓗᒋᑦ ᐊᒻᒪᓗ ᐃᓚᐅᑎᑕᐅᓗᑎᒃ ᑭᓯᐊᓂ 
ᑕᐃᒪᓐᓇᐅᓚᐅᓐᖏᑦᑐᖅ. ᖃᐅᔨᒪᑦᑎᐊᕐᓂᐊᖅᑐᒍᑦ ᑕᒪᓐᓇ 
ᑕᐃᒪᓐᓇᐃᓚᖓᓚᐅᕐᓂᖓ ᑕᐃᒪᓐᓇᐅᑲᓐᓂᕈᓐᖏᓇᑦᑎᒍᑦ.

	ᖃᐅᔨᓴᖅᑎᑦ ᑕᒫᓃᖃᑦᑕᓕᖅᑐᑦ ᐊᑯᓂᐋᓗᒃ ᐊᒻᒪᓗ 
ᑲᔪᓯᓂᐊᖅᑐᖅ, ᑕᐃᒪᓕ ᓴᓇᖃᑎᒌᑦᑎᐊᕆᐊᖃᖅᑐᒍᑦ.

	ᐃᓚᓕᐅᑎᔭᐅᓂᐊᖅᐳᑦ ᖃᐅᔨᓴᕐᕕᒃ ᓂᕿᓪᓚᑖᑦ 
ᓂᕿᑦᑎᐊᕙᐅᖕᒪᖔᑕ ᐊᒻᒪᓗ ᓂᕆᔭᒃᓴᐅᑦᑎᐊᕐᒪᖔᑕ 
ᖃᐅᔨᓴᖅᑕᐅᖃᑦᑕᕐᓗᑎᒃ, ᓲᕐᓗ ᐊᐃᕖᑦ ᖃᐅᔨᓴᖅᑕᐅᓗᑎᒃ.

	ᑕᐅᕙᖔᖅᑎᓪᓗᒍ ᐊᓄᕆ ᑲᓇᖕᓇᖓᓂ, ᒪᓴᖃᑦᑕᖅᑐᑦ 
ᐃᒐᓛᑦ ᐊᒻᒪᓗ ᐹᑦ. ᖃᐅᔨᓇᓱᑦᑎᐊᕐᓂᐊᖅᐳᓯ ᓄᓇᓕᖕᓂ 
ᐃᓄᖕᓂᑦ ᐃᒐᓛᑦ ᒪᑐᐃᓪᓗ ᐹᑦ ᑐᑭᓯᑎᑕᐅᑦᑎᐊᕐᓂᐊᕋᑦᓯ 
ᐊᒻᒪᓗ ᓇᓃᑦᑕᕆᐊᖃᕐᓂᖏᓐᓂᒃ.

	ᐃᓱᒪᓕᕈᑎ ᑕᐃᒪᓗ ᓄᓇᓕᖕᓂᑦ ᑲᑎᒪᔨᖃᕐᓗᑎᒃ 
ᖃᐅᔨᓴᖅᑎᒻᒪᕆᑦ ᐊᒻᒪᓗ ᐊᐅᓚᑦᑎᔨᑦ 
ᑲᑎᒪᔨᕋᓛᖏᓐᓂ ᖃᐅᔨᓴᕐᕕᖕᒧᑦ ᐃᓚᐅᖃᑦᑕᕐᓂᐊᖅᑐᑦ 
ᓄᓇᕐᔪᐊᒥ ᐅᑭᐅᖅᑕᖅᑐᖏᑦ ᖃᓄᐃᓕᖓᓕᕐᒪᖔᑕ 
ᑲᑎᒪᕕᒃᔪᐊᕈᑕᐅᓕᕌᖓᑕ.  

	ᓴᓇᓂᐊᖅᑐᑦ ᖃᐅᔨᓴᕐᕕᖕᒥ ᐃᓱᒪᑦᑎᐊᕐᓂᐊᖅᐳᑦ 
ᐊᖏᑎᒋᔭᕆᐊᖃᕐᓂᖓᓂ ᐃᒥᖓ ᐊᒻᒪᓗ ᐊᓇᖅᑕᐅᑎᖏᑦ 
ᑯᔭᓐᓇᒦᒃ. ᖃᑦᑕᖏᑦ ᑕᐃᑲᓂ ᐊᕙᑎᓕᕆᔨᒃᑯᑦ 
ᑲᓇᑕ ᖃᐅᔨᓴᕐᕕᖓᓂ ᒥᑭᓗᐊᖅᑐᑦ ᐅᓄᓗᐊᖅᑐᓄᑦ 
ᐃᓄᖃᖅᑎᓪᓗᒍ. ᐅᓇ ᓄᑖᖅ ᐊᖏᓂᖅᓴᓂᒃ ᖃᑦᑕᖃᕆᐊᓕᒃ. 

	ᐃᖃᐅᒪᓂᐊᖅᐳᓯ ᑕᒫᓂ ᐅᖅᓱᐊᓗᒃ ᐊᑭᖓ ᐊᑭᖃᖃᑦᑕᖅᑐᖅ 
ᑎᑭᐅᑎᓪᓗᓂ $1,000 ᑕᕿᑕᒫᑦ ᑕᐃᑲᓂ ᐊᕙᑎᓕᕆᔨᒃᑯᑦ 
ᑲᓇᑕ ᖃᐅᔨᓴᕐᕕᖓᓂ.

ᓇᓗᓇᐃᖅᓯᔪᖅ 2

ᐅᖃᐅᓯᐅᔪᖅ: ᓂᕐᔪᑎᓂᒃ ᖃᐅᔨᓴᕐᓂᖅ
ᑐᑭᒧᐊᒃᑎᑦᑎᔪᖅ ᐊᒻᒪᓗ ᑎᑎᕋᖅᑎ: ᐲᐊᕆ ᓚᒐᓅ
ᐅᖃᓪᓚᒃᑐᖅ: ᐃᓕᓴᐱ ᖁᐊᓴ

ᐊᐱᖁᑎᑦ:

	ᖃᐅᔨᑎᑦᑎᔪᒪᒐᔭᖅᐱᑦ ᓄᓇᕐᔪᐊᒥ ᖃᓄᖅ ᑕᐅᑦᑎᖃᕐᒪᖔᑕ ᑕᒪᒃᑯᐊ ᐊᐃᑦᑐᐃᔪᓐᓇᖅᑐᑦ ᓱᕈᐃᑦ? ᐊᖏᕈᕕᑦ, ᖃᓄᖅ 
ᐋᕿᒃᓯᒪᖁᒐᔭᖅᐱᐅᒃ ᑕᑯᔭᐅᖁᔭᐃᑦ? 

	ᖃᓄᖅ ᑕᑯᕕᑦ ᐊᓯᑦᔨᖅᑐᓂᒃ ᐊᒥᓱᓂ ᓇᓪᓕᕐᓂ?  

	ᖃᓄᖅ ᐃᓱᒪᖃᖅᐱᑦ ᑕᒪᓐᓇ ᐅᖂᓯᕙᓪᓕᐊᓂᖓ ᐊᒃᑐᐃᖕᒪᖔᑦ ᐊᕕᖓᕐᓂᒃ ᐅᑭᐅᒃᑯᑦ? ᒥᐊᓂᕆᔭᐅᔭᕆᐊᖃᖅᐸᑦ ᐊᕕᖓᐃᑦ 
ᖃᓄᐃᐅᕐᓂᖏᑦ ᐊᒻᒪᓗ ᐊᐳᒻᒥ ᖃᓄᐃᓕᖓᕙᖕᓂᖏᑦ ᐅᑭᐅᒃᑯᑦ? ᐊᖏᕈᕕᑦ, ᖃᓄᖅ ᑕᒪᓐᓇ ᑲᔪᓯᑎᑦᑐᓐᓇᖅᐸᕗᑦ ᐊᒻᒪᓗ 
ᐱᓕᕆᖃᑕᐅᔪᒪᕖᑦ ᑕᒪᑐᒧᖓ?

	ᐆᒪᔪᑦ ᓄᒃᑕᕐᓂᖏᒃ: ᑐᓴᕈᒪᒐᔭᖅᐱᑦ ᒫᓐᓇ ᖃᓄᐃᑉᐸᓪᓕᐊᔪᓂᒃ ᓂᕐᔪᑎᑦ ᓄᒃᑕᕐᓂᖏᓐᓂᒃ ᐊᒻᒪᓗ ᓄᓇᓯᓐᓄᑦ ᑎᑭᑉᐸᓪᓕᐊᔪᑦ 
ᐊᒻᒪᓗ ᐊᐅᓪᓚᖅᐸᓪᓕᐊᔪᑦ? ᐊᖏᕈᕕᑦ?, ᖃᓄᖅ ᑕᒪᓐᓇ ᐊᑐᓕᖅᑎᓯᒪᔪᓐᓇᖅᐸ?

ᐅᖃᐅᓯᒃᓴᐃᑦ ᑖᒃᑯᓇᖓᑦ ᐃᓚᐅᔪᓂᒃ: 

1- ᓱᕈᖅᓯᔪᓐᓇᖅᑐᑦ ᓄᓇᒥᒃ
	ᑐᓴᒐᒃᓴᖅ: ᖃᐅᔨᓴᖅᑎᑦ ᐱᓕᕆᓂᖅᓴᐅᔪᓐᓇᖅᑐᑦ 
ᐃᓕᓐᓂᐊᖅᑎᑦᑎᓗᑎᒃ/ᑐᓴᐅᒪᑎᑦᑎᓗᑎᒃ ᐱᓪᓗᒋᑦ 
ᓱᕋᐃᑦ: ᑖᒃᑯᐊ ᓯᕗᓪᓕᖅᐸᐅᑎᒋᐊᓕᒃ ᐊᑐᓕᖅᑎᑕᐅᓗᑎᒃ. 
ᑐᓴᐅᑎᓕᕆᓂᖅ ᑖᒃᑯᐊ ᑐᓴᖅᑕᐅᔭᕆᐊᖃᖅᑐᓂᒃ / 
ᖃᕆᓴᐅᔭᖃᕐᕕᑦᑎᒍᑦ / ᐅᖃᓪᓚᒡᕕᒃᑯᑦ ᐊᐱᖅᓱᖅᑕᐅᓗᑕ 
ᑭᐅᖃᑦᑕᕐᓗᒋᑦ / ᑕᕐᕆᔭᒐᒃᓴᑎᒍᑦ ᐅᖃᓕᒫᒐᒃᑰᓐᖏᑦᑐᖅ 
ᐊᒻᒪᓗ ᐅᓂᒃᑳᓕᐊᕆᓯᒪᔪᑎᒎᓐᖏᖅᑐᖅ 
ᐱᔭᐅᔪᓐᓇᑦᓯᐊᓐᖏᒻᒪᑕ ᑕᒪᒃᑯᐊ ᓄᓇᓕᖕᓂᑦ. 
—	�ᐃᓄᐃᑦ ᐃᓚᓕᐅᑎᔭᐅᓯᒪᓗᑎᒃ ᑕᒪᐃᓐᓂᑦ 

ᐱᒋᐊᕐᓂᖓᓂᑦ ᐱᓕᕆᐊᖑᔪᖅ ᐊᒻᒪᓗ ᐃᓚᐅᑎᓪᓗᒋᑦ 
ᑕᒪᕐᒥᒃ ᖃᓄᑐᐃᓐᓇᖅ ᐱᓕᕆᐊᖑᔪᒧᑦ ᓴᓇᔭᐅᔪᒧᑦ.

—	ᐃᖅᑲᓇᐃᔮᖃᕐᑎᑦᑎᓗᓂ

	ᓂᕿᒋᔭᐅᔪᓂᒃ ᖃᐅᔨᓇᓱᒡᓗᑎᒃ ᐊᐱᖅᓲᑎᒃᑯᑦ:  
—	ᐱᓕᕆᔭᐅᓗᓂ ᐃᓄᖕᓂᑦ ᐃᓄᖕᓄᑦ
—	�ᐃᑲᔪᖃᑎᒌᒡᓗᑎᒃ ᐊᓯᖏᓪᓗ ᖃᐅᔨᓴᖅᑎᑦ 

ᖃᓕᕇᓕᕐᑎᑦᑎᓂᐊᓐᖏᒻᒪᑕ ᐱᔭᒃᓴᓂᒃ
—	ᑕᒪᐃᓐᓄᑦ ᑐᓴᖅᑕᐅᑎᓪᓗᒋᑦ ᓱᕈᖅᓯᒪᔪᑦ
—	�ᖃᐅᔨᓴᖅᑎᑦ ᐅᖃᐅᓯᕆᖃᑦᑕᕐᓗᒋᑦ ᐱᐅᔪᑦ/

ᐱᐅᓐᖏᑦᑐᑦ ᑐᓴᒐᒃᓴᐃᑦ ᐊᒻᒪᓗ ᓂᕿᑦᑎᐊᕙᖕᓂᒃ 
ᐅᖃᐅᔾᔨᓯᒪᖃᑦᑕᕐᓗᑎᒃ ᐊᔪᕐᓇᖏᒃᑯᓂ

—	�ᐱᔾᔪᑎᒋᓪᓗᒍ ᐊᒥᓱᑦ ᓴᕿᑉᐸᓪᓕᐊᖕᒪᑕ ᓱᕈᖅᓴᐃᔪᑦ, 
ᖃᐅᔨᓴᖅᑎᑦ ᑐᓴᕐᑎᑦᑎᓗᑎᒃ ᑖᒃᑯᐊ ᓯᕗᓂᒃᓴᑦᑎᓐᓂ 
ᐅᓄᕆᐊᓇᖅᓯᓂᐊᖅᑐᑦ ᐊᒻᒪᓗ ᐊᓯᑦᔩᓂᖏᑦ

—	ᐃᓱᒫᓘᑕᐅᕗᖅ ᐃᓄᖕᓄᑦ ᐅᓗᕆᐊᓇᖅᐸᑕ
—	�ᐱᕕᖃᕐᑎᑦᑎᓂᖅ ᖃᓄᖅ ᓴᓇᓯᒪᓂᐊᕐᓂᖓᓂᒃ 

ᖃᐅᔨᓴᕐᓗᑎᒃ 
—	�ᐊᔪᕐᓇᖏᒃᑯᓂ, ᑐᓴᕐᑎᑦᑎᓗᑎᑦ ᓇᑭᖔᕐᒪᖔᑕ 

ᓱᕈᖅᓴᐃᔪᑦ (ᓄᓇᓕᖕᓂ ᐅᔭᕋᖕᓂᐊᕐᕕᒃ ᖃᓄᖅ 
ᐊᔾᔨᒋᓐᖏᑎᒋᓛ ᓴᐃᓇ ᑲᒻᐸᓂᖏᑦ)

2- ᓂᕐᔪᑎᑦ ᑎᑭᐸᒃᑐᑦ ᐊᐅᓪᓚᖅᐸᒡᖢᑎᒃ ᓄᒃᑕᖅᑐᑦ

	ᓇᓃᑉᐸᑦ (ᒫᓐᓇ) ᖃᐅᔨᒪᓂᐊᕐᓗᒋᑦ ᓇᑭᑦ ᓂᕐᔪᑎᑦ 
ᓱᕈᖃᑦᑕᕐᒪᖔᑕ

	ᑕᒻᒪᕇᒃᑯᑎᑦ / ᓄᑖᑦ ᖃᕆᓴᐅᔭᓕᕆᔾᔪᑕᐅᔪᓪᓗ 
ᒥᐊᓂᕆᔾᔪᑕᐅᓗᑎᒃ ᓄᑖᑦ ᐱᓕᕆᕙᓚᐅᓐᖏᑕᖓ ᓲᕐᓗ 
ᐆᒻᒪᑎᖓᓂᒃ ᐅᒡᕙᓘᓐᓃᖅ ᓯᓂᖕᓂᖓᑕ ᓱᑲᓴᕐᓂᖓ - 
ᐋᕿᒃᓯᒪᔪᖅ ᓂᕐᔪᑎᓄᑦ ᐋᐳ ᑕᓕᐊᖓᒍᑦ ᐱᕚᓪᓕᕈᑎᒃᓴᖏᑦ 
ᐊᖑᓇᓱᒃᑎᑦ! 

	ᑐᑭᓯᓇᓱᖃᑎᒌᒡᐸᒡᓗᑎᒃ ᐊᑐᓕᖅᑎᑕᐅᕙᓪᓕᐊᔪᓄᑦ ᓄᑖᓂᒃ 
ᓴᓇᔭᐅᔪᓂᒃ ᐱᓕᕆᐊᖑᔪᓂᒃ.

3- ᐃᓄᐃᑦ ᖃᐅᔨᒪᔭᑐᖃᖏᑦ

	ᓄᓇᓐᖑᐊᑎᒍᑦ ᓇᓃᓐᓂᖏᑦ ᓂᕐᔪᑎᑦ ᐊᒻᒪᓗ ᖃᓄᖅ 
ᐅᓄᖅᑎᒋᖕᒪᖔᑕ

	ᐅᑯᐊ ᖃᖅᓴᐅᑦ ᐊᒻᒪᓗ ᐃᒥᖁᑕᐃᓚᐃᑦ ᓱᕈᖅᓯᒪᕚᑦ? 
ᐱᔾᔪᑎᒋᓪᓗᒍ ᒪᓐᓂᖏᑦ ᖃᖅᓴᐅᑦ ᓴᕕᕋᔭᒃᓱᓐᓂᒻᒪᑕ 
ᓂᕆᓪᓗᒋᑦ ᐊᒻᒪᓗ ᐃᒥᖁᑕᐃᓚᐃᑦ ᒪᓐᓂᖏᑦ 
ᒪᒪᕆᔭᐅᖕᒪᑕ

	ᕿᑦᖑᐊᑕ ᓂᕐᓕᖏᑦ ᐅᓄᕈᓐᓃᖅᑐᑦ

	ᐊᒥᓱᑦ ᐊᓯᑦᔨᖅᑐᑦ ᓂᕐᔪᑎᑦ ᓇᒧᖔᓯᒪᓕᕐᓂᖏᖅ 
ᑕᐃᒪᖓᓂ ᐊᓂᒍᖅᑐᑦ 50 ᐅᑭᐅᓂ.

	ᐱᓕᕆᔪᒪᔪᑦ ᓄᓇᓐᖑᐊᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᓂᕐᓕᕐᓄᑦ ᐊᒻᒪᓗ ᖃᓅᑎᒋᒫᖔᑕ ᒎᔅ ᑕᖕᒫᖅᓯᒪᕕᒐᓐᓂ 
ᖃᐅᔨᓴᕈᑕᐅᓯᒪᔪᓂᑦ

	ᐅᒃᐲᑦ ᓂᕆᔭᐅᖃᑦᑕᖅᑐᑦ ᑖᒃᑯᓂᖓ ᓂᕆᖃᑦᑕᖅᑐᓂᒃ

	ᑲᖑᖅ ᒪᒪᕆᔭᐅᔪᖅ

	ᑲᖑᐃᑦ (Cackling geese) ᑎᑭᖃᑦᑕᖅᑐᑦ ᓴᓐᓂᕈᑎᐅᑉ 
ᐃᒪᖓᓂᑦ ᑕᒪᐅᖓ ᑕᓯᐅᔭᖅ ᑕᐃᒃᑯᐊ ᑲᖑᐃᑦ 
ᑎᑭᐸᒡᖢᑎᒃ ᕿᑭᖅᑖᓗᖕᒥᒃ.

4-ᐃᓱᒫᓘᑎᖏᑦ ᐱᓪᓗᒋᑦ ᖃᐅᔨᓴᕐᓂᑦ

	ᐸᒡᕕᔪᑦ ᖁᓕᒥᒎᓕᑦ

	ᐃᓕᓯᖃᑦᑕᕐᓗᑎᒃ ᐸᒡᕕᓇᓗᐊᓐᖏᑦᑐᓂᒃ ᓂᕕᖓᑖᕐᓂᒃ 
(ᐃᖃᓗᐃᑦ ᐆᒃᑑᑎᒋᓗᒋᑦ)

	ᑕᐃᒪᖓᓂ ᓴᕿᑕᐅᓯᒪᔪᑦ ᒎᔅ ᑕᖕᒫᖅᓯᒪᕕᖓᓂᑦ, 
ᑲᖑᖃᓐᖏᓂᖅᓴᐅᔪᑦ ᓯᒡᔭᒥ ᖃᓂᒋᔭᖓᓂ 
ᑕᒫᖅᓯᒪᕕᖏᑦᑕ, ᓯᓚᑖᓄᐊᖃᑦᑕᖅᑐᑦ ᐊᓯᐊᓄᑦ

ᐊᐱᖁᑎᖏᑦ ᐊᒻᒪᓗ ᐅᖃᐅᓯᒃᓴᖏᑦ ᖃᐃᓯᒪᔪᑦ:

	ᐃᒪᐅᑉ ᐃᓗᐊᓂ ᓯᑯᐃᑦ ᓯᕐᒥᐊᓗᖕᓂ ᐊᒻᒪᓗ ᐃᓛᓐᑯᑦ ᓯᕐᒥᐅᓗᐃᑦ ᓄᐃᓲᑦ ᐃᒫᓂᑦ (ᖁᕙᖅᖢᑎᒃ ᐳᖅᑐᓯᓪᓗᑎᒃ; ᓯᕐᒦᑦ 
ᐳᑦᑕᓪᓚᒃᑐᐊᓘᓐᓗᑎᒃ). ᖃᐅᔨᒪᔪᒪᔪᒍᑦ ᖃᓄᐃᒻᒪ ᑕᐃᒪᓐᓇᐅᖕᒪᖔᑕ. 

	ᐊᒥᓲᑦ ᑭᓱᑐᐃᓐᓇᐃᑦ ᖃᐅᔨᓴᕆᐊᓕᑦ ᓄᓇᑦᑎᓐᓂ.

—	�ᐊᐱᖁᑎ: ᐊᕿᕉᔭᒃᓴᖅ ᐳᖅᑐᓯᓯᒪᖕᒪᑦ ᐅᑭᐅᖅᑕᖅᑐᖅ ᐊᕙᑎᖏᓐᓂ ᐊᒻᒪᓗ ᓂᕐᔪᑎᓂ. ᐃᓄᐃᑦ ᐃᓱᒪᔪᑦ ᓇᑭᑦ ᑕᒪᓐᓇ 
ᐊᑭᕉᔭᒃᓴᖅ ᓴᕿᖃᑦᑕᖅᐸ.

—	�ᑭᐅᔪᖅ ᖃᐅᔨᓴᖅᑎ: ᑕᒪᑐᒪᖓᑦ ᐊᕐᔭᒃᓴᖅ ᐲᔭᖅᑕᐅᑎᓪᓗᒍ, ᑲᒻᐸᓂ ᐱᕙᓪᓕᐊᑎᑦᑎᔪᑦ, ᑕᕆᐅᖅ ᐃᖏᕐᕋᓂᖓ, 
ᓴᐃᓇ, ᔪᓇᐃᑎᑦ ᓯᑕᐃᑦᔅ ᐊᒥᐊᓕᒐ, ᐃᓐᑎᐊ. 

—	�ᐊᐱᖁᑎ: ᐅᓇ ᓱᕈᖅᓯᒪᔪᖅ ᐅᒥᐊᕐᔪᐊᓂᖔᖅᐹ ᓱᕈᖅᓴᐃᕙ ᓯᓚᑦᑎᓐᓂᒃ? ᓲᕐᓗ ᐊᐅᓚᐅᑎᖏᑕ ᐅᖅᓯᖅᑎᕈᑎᖏᓐᓂᑦ?  
—	�ᑭᐅᔪᖅ ᖃᐅᔨᓴᖅᑎ: ᐅᓇ ᑭᐅᓇᓱᒋᐊᖃᖅᑕᕗᑦ ᐊᐱᖁᑎ.

—	�ᐅᖃᐅᓯᑦ ᖃᐃᓯᒪᔪᓂᑦ: ᖁᕕᐊᓇᖅᐳᖅ ᓴᕿᑦᑎᓯᒪᒐᕕᑦ ᑎᑎᖃᓂᒃ ᑭᖑᓂᑦᑎᓐᓂᑦ ᖃᐅᔨᓴᖅᑕᐅᓯᒪᔪᓂᒃ   
—	�ᓇᑦᑎᖃᕈᓐᓃᓕᖅᑐᒍᑦ ᐊᐅᔭᐅᓕᕌᖓᑦ. ᐊᐅᓪᓚᖅᖢᑎᒃ ᑲᑎᖓᓂᖅᓴᐅᔪᑦ ᐊᓯᐊᓂ
—	�ᓂᐱᖏᑦ ᐅᒥᐊᕐᔪᐊᑦ/ᐳᓚᕋᑎᑦ ᐅᒥᐊᕐᔪᐊᑦ ᐊᒃᑐᐃᔪᑦ ᓇᑦᑎᕐᓂᒃ
—	�ᐊᒥᓲᓐᖏᓂᖅᓴᐅᓕᖅᑐᑦ ᐃᖃᓗᖃᖅᑐᑦ ᐃᓚᖏᓐᓂ, ᓲᕐᓗ ᓄᓇ ᐊᑎᖃᖅᑐᖅ ᐃᖃᓗᐃᑦ. ᐃᖃᓗᖃᑦᑎᐊᕈᓐᓃᖅᑐᖅ 

ᑕᐃᑲᖓᑦ. ᐊᑯᓂᐅᓗᐊᖅᑐᑦ ᐅᑕᕿᓪᓗᒋᑦ ᑰᑕᐃᑦ
—	�ᐊᓯᐊᓄᑦ ᐃᖃᓪᓕᐊᖃᑦᑕᓕᖅᑐᑦ ᐱᔾᔪᑎᒋᓪᓗᒍ ᓱᕈᖅᓴᐃᔪᑦ ᓄᓇᒥᒃ
—	�ᑕᑯᓐᖏᑦᑐᒍ ᓂᓪᓕᓂᒃ ᑕᒫᓂ, ᖃᐅᔨᒪᓐᖏᑦᑐᒍᑦ ᓇᓂ ᐃᕙᓲᖑᖕᒪᖔᑕ 

—	�ᐊᐱᖁᑎ: ᐃᓱᒪᔪᒍᑦ ᑲᖑᐃᑦ ᑕᒫᓃᓕᖅᑐᑦ. ᐅᓄᕐᓂᖅᓴᐅᓕᖅᑐᑦ ᓴᓂᕋᔭᖕᒥ ᐊᒻᒪᓗ ᐃᒡᓗᓕᖕᒥ. ᐅᑯᐊ ᑲᖑᐃᑦ 
ᓅᓕᖅᐹᑦ ᑕᐃᑯᖓ? ᖃᖓ ᖃᐅᔨᓴᖅᑎᑦ ᕿᒪᒍᑎᓛᕐᑕ ᒎᔅ ᑕᖕᒫᖅᓯᒪᕕᖓᓂᒃ ᑕᐃᒪᓗ ᐅᑯᐊ ᑲᖑᐃᑦ ᐅᑎᓛᕐᒪᑕ?

—	�ᑭᐅᔪᖅ ᖃᐅᔨᓴᖅᑎ: ᑲᖑᐃᑦ ᐅᓄᓚᐅᖅᑐᑦ ᑲᑎᖓᔪᓪᓗ ᐊᒥᓲᓪᓗᑎᒃ ᑕᒫᓂ ᒎᔅ ᑕᖕᒫᖅᓯᒪᕕᒋᔭᐅᔪᒥ, ᑭᓯᐊᓂ 
(Cackling geese) ᑲᖑᐃᑦ ᐅᓄᖅᓯᕙᓪᓕᐊᔪᑦ ᓱᒃᑲᓕᔪᒥᒃ. ᑲᖑᐃᑦ ᐅᓄᕐᓂᖏᑦ ᐊᒃᑐᖅᑕᐅᔪᑦ ᐊᒥᓱᓄᑦ 
ᖃᓄᐃᓕᖓᔪᓄᑦ, ᐃᓚᒋᔭᐅᓪᓗᓂ ᐊᖑᓇᓱᒃᑕᐅᔭᕆᐊᖃᓐᖏᓂᖏᓐᓂᒃ ᖃᓪᓗᓈᑦ ᓄᓇᖓᓂ. ᐅᓇ ᓴᓐᓂᕈᑦ ᓇᕐᓕᖏᑦ 
ᑕᒫᓂ 15% ᑕᒪᒃᑭᖅᖢᒋᑦ ᑲᖑᐃᑦ ᐅᓄᕐᓂᖏ.

—	ᐊᑦᑎᒃᓯᓯᒪᑎᓐᓇᓱᒡᐸᒃᑕᕗᑦ ᐊᒃᑐᐃᔪᑦ ᖃᐅᔨᓴᕈᑎᑦᑎᒍᑦ ᓲᕐᓗ ᐊᔪᕐᓇᓐᖏᓂᓕᒫᖏᑦᑎᒍᑦ, ᐅᓄᖅᓯᕙᓪᓕᐊᖏᓐᓇᕋᓗᐊᖅᐸᑕ.

—	�ᐅᖃᐅᓯᑦ ᖃᐃᓯᒪᔪᓂᑦ: ᓄᓇᖃᖅᑐᑦ ᐅᖃᖅᓯᒪᔪᑦ ᑲᖑᐃᑦ ᐅᓄᕈᓐᓃᖅᑐᑦ ᐊᒻᒪᓗ ᖃᐅᔨᓴᖅᑎᑦ ᐅᖃᖅᓯᒪᔪᑦ 
ᐅᓄᖅᓯᕙᓪᓕᐊᔪᑦ. ᑕᒪᑐᒥᖓ ᐊᖏᖃᑎᒋᓐᖏᑕᕗᑦ. ᑲᑎᑦᑕᕆᐊᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑎᒻᒪᕇᑦ 
ᖃᐅᔨᒪᓂᖏᑦ.

—	�ᐊᐱᖁᑎ: ᐃᓕᑦᑎᓇᓱᑲᓐᓂᕐᓗᓯ ᐊᑕᐅᓯᐅᑦᑕᕐᓗᒋᑦ, ᐃᓚᒌᓂᒃ, ᒪᓐᓂᖏᓐᓂᒃ? ᑭᓲᕙᑦ ᖃᐅᔨᓴᖅᑕᐅᔪᓂ ᓯᕗᓪᓕᖅᐸᐅᑎᖁᔭᓯ 
ᑐᕌᕆᔭᓯ?

—	�ᑭᐅᔪᖅ ᖃᐅᔨᓴᖅᑎ: ᐆᒪᑯᑖᒃᐸᖕᓂᖏᑦ ᐃᓐᓇᑦ, ᐃᓐᓇᐃᓪᓗ ᑐᖁᑕᐅᕙᖕᒪᑕ, ᑲᖑᑦ ᕿᒪᒍᑎᓲᖑᖕᒪᑕ ᑕᒪᒃᑯᓂᖓ 
ᓄᓇᓂᒃ.

—	�ᐊᐱᖁᑎ: ᐊᑕᐅᓯᑦ ᑲᖑᐃᑦ ᐊᔾᔨᒌᑦ ᑕᒪᐅᖓᖅᐸᒃᑐᑦ ᐃᕙᔭᖅᑐᖅᖢᑎᒃ, ᐱᖃᑎᖏᑦ ᐊᒦᔭᕆᐊᖅᑐᖅᖢᑎᒃ. ᓇᓕᐊᒃ 
ᖃᖑᐃᑦ ᖃᓄᕆᑦᑐᑦ ᐅᓄᖅᑐᕐᓂᖅᓴᐅᓪᓗᒋᑦ ᐃᓕᓐᓇᓱᒃᓯᒪᕕᓯᐅᒃ?

—	ᑭᐅᓯᔪᖅ ᖃᐅᔨᓴᖅᑎ: ᑖᒃᑯᐊᒃ ᑕᒪᕐᒥᒃ ᐃᓕᓐᓇᓱᒃᐸᒃᑕᕗᑦ.

—	�ᐅᖃᖅᑕᐅᔪᖅ: ᐊᒥᓲᖕᒪᑕ ᐱᕈᖅᑎᑦᑎᓇᓱᒃᑐᑦ ᓂᕿᒃᓴᒥᖕᓂᒃ ᐊᒻᒪᓗ ᖁᐱᕐᕈᐃᔭᐅᑎᑦ ᒪᓂᖃᒧᑦ ᐊᑐᖅᐸᒃᑕᖏᑦ ᖃᓪᓗᓈᑦ 
ᓄᓇᖓᓂ, ᑕᐅᕙᓃᑉᐸᒃᑐᑦ ᑖᒃᑯᐊ  ᑲᖑᐃᑦ ᓄᖃᖅᖢᑎᒃ ᑕᒪᐅᖓᐅᕙᓪᓕᐊᓪᓗᑎᒃ. ᐃᓄᐃᑦ ᓄᓇᖃᑦᑐᑦ ᖃᓪᓗᓈᑦ 
ᓄᓇᖓᓂ, ᐸᕿᑦᑎᐊᓲᖑᕙᑦ ᑲᖑᕐᓂᒃ ᐊᐅᓪᓚᖅᑎᓚᐅᓐᖏᓂᕐᒥᖕᓂ ᑕᒪᐅᖓ?

—	�ᐊᐱᖁᑎ: ᑖᒃᑯᐊᒃ ᒪᕐᕉᒃ ᐊᔾᔨᒌᓐᖏᑦᑐᒃ ᑲᖑᒃ ᐃᕙᕙᒃᐸᑦ ᐊᑕᐅᑦᑎᒃᑯᑦ? ᐅᑯᐊ ᑲᖑᐃᑦ (cackling) ᒪᓐᓂᖃᓲᑦ 
ᑎᑭᓪᓗᒍ 6-ᓂᒃ/ᐃᕙᓪᓗᑎᒃ?

—	ᑭᐅᔪᖅ ᖃᐅᔨᓴᖅᑎ: ᐄ

—	ᐊᐱᖁᑎ: ᓯᓚ ᐅᖂᓯᓕᖅᐸᑦ, ᐊᕕᖓᐃᑦ ᑐᖁᕋᕐᓂᖅᓴᐅᓲᖑᕚᑦ? 
—	�ᑭᐅᔪᑦ ᖃᐅᔨᓴᖅᑎᑦ: ᑕᐃᒪᓐᓇᐅᓂᖓᓄᑦ ᐊᑯᓂᐅᔪᒃᑯᑦ ᖃᐅᔨᓴᖅᓯᓲᖑᕗᒍᑦ ᐃᓕᑦᑎᓇᓱᒡᖢᑕ, ᖃᓄᖅ 

ᐊᔾᔨᒌᓐᖏᓂᖃᓕᕐᒪᖔᑕ. ᒥᐊᓂᕆᓪᓗᒋᓪᓗ ᓯᓚ ᓇᓂᑐᐃᓐᓇᖅ ᐅᑭᐅᖅᑕᖅᑐᒥ.

—	�ᐊᐱᖁᑎ: ᑭᖑᓂᑦᑎᓐᓂ, ᐃᓄᐃᑦ ᑮᔭᖃᑦᑏᕙᓚᐅᖅᑐᑦ ᑎᕆᒐᓂᐊᕐᔪᖕᓂᒃ ᐊᑯᓚᐃᑦᑐᒥᒃ. ᐊᕕᖓᐃᑦ ᖃᐅᔨᓇᓚᐅᖅᑐᑦ 
ᑎᕆᒐᓂᐊᖃᕐᓂᖓᓂᒃ. ᐃᓚᖏᓐᓂ ᐊᒥᓱᒻᒪᕆᐋᓗᐃᑦ, ᐃᓚᖏᓐᓂ, ᐱᑕᖃᓐᖏᑦᑎᐊᖅᑐᑦ. ᐊᕐᕌᓂ ᒪᐃᒥ 
ᐊᐅᓪᓚᖅᓯᒪᓚᐅᖅᑐᖓ ᐊᒻᒪᓗ ᐊᕕᖓᐃᑦ ᑐᒥᖃᓚᐅᖅᑐᑦ ᓇᓂᑐᐃᓐᓇᖅ. ᓄᖃᓚᐅᖅᑐᖓ ᑕᑯᓇᓱᒡᓗᒋᑦ ᑐᒥᖏᑦ, 
ᖃᐅᔨᓚᐅᖅᑐᖓ ᑕᒪᕐᒥᒃ ᑕᕆᐅᕐᒧᖓᐅᔪᑦ. ᓇᑭᖔᕐᒪᑕ? ᓇᒧᖓᓲᖑᖕᒪᑕ? ᐅᖃᐅᑎᖕᖓ ᖃᐅᔨᒪᔪᕐᔪᐊᖑᔪᓯ.

—	�ᑭᐅᔪᖅ ᖃᐅᔨᓴᖅᑎ: ᑖᒃᑯᐊ ᑎᕆᐊᑦ [weasels/ermines] ᐊᐅᓚᑕᖏᑦ ᐅᓄᕐᓂᖏᑦ ᐊᕕᖓᐃᑦ. ᑕᑯᒍᕕᑦ ᓴᓐᓂᕈᑎᓂ, 
ᐊᕕᖓᖃᕈᓐᓃᑲᓪᓚᒃᓯᒪᓕᖅᑎᓪᓗᒍ. ᑕᐃᑲᓂ ᓴᓐᓂᕈᑎ ᐊᕕᖓᖃᓚᐅᑲᓲᖅ ᐅᓄᖅᓯᓯᒪᓪᓗᑎᒃ ᑕᐃᒪᖓᓕᒫᖅ 3-4 
ᐊᕐᕌᒍᑦ ᐊᓂᒍᕌᖓᑕ. 

—	�ᑭᐅᔪᖅ ᐊᖑᓇᓱᒃᑎ: ᑕᐃᑲᓂ ᐊᒥᕕᖏᑦ ᑲᓇᖕᓇᖓᓄ ᐃᖏᕐᕋᕗᑦ ᐅᓄᕈᓐᓃᕋᒥᒃ, ᑕᐃᒪᓗ ᐅᐊᖕᓇᖓᓄᖓᐅᒍᑎᒃ, 
ᐅᓄᖅᓯᓂᐊᕋᒥᒃ.

—	ᐃᓄᐃᑦ ᖃᐅᔨᒪᔭᑐᖃᖓ ᐊᔾᔨᒌᓐᖏᑕᖓ ᖃᐅᔨᓴᖅᑎᒻᒪᕇᑦ ᖃᐅᔨᒪᔭᖏᓐᓂᑦ.



14

ᓇᓗᓇᐃᖅᓯᔪᖅ 3

ᐅᖃᐅᓯᐅᔪᖅ: ᐅᓇ ᓯᑯ ᐆᒃᑑᑎ, ᓂᕐᔪᑎᓄᑦ ᓴᓇᕐᕈᑎᒃᓴᖅ
ᑐᑭᒧᐊᒃᑎᑦᑎᔪᖅ ᐊᒻᒪᓗ ᑎᑎᕋᖅᑎ:  ᔪᓯᐄ ᔪᕆᓪ-ᓚᔪᐃ
ᐅᖃᓪᓚᒃᑐᖅ: ᐋᓐᑐᓘ ᐋᕆᐊᒃ ᐊᒻᒪᓗ ᑯᓕᔅ ᒥᖁᓵᖅ

ᐊᐱᖁᑎᑦ:

	ᖃᓄᖅ ᐃᓱᒪᕕᑦ ᓂᕐᔪᑎᓂᒃ ᒥᐊᓂᕆᔾᔪᑎᒃᓴᓂᒃ ᐱᓕᕆᔾᔪᑎᒃᓴᓂᒃ ᓯᑯᒥ, ᐊᒻᒪᓗ ᖃᓄᖅ ᐱᐅᓯᕚᓪᓕᕈᓐᓇᖅᐸᒃ?

	ᑖᒃᑯᓄᖓ ᐋᕿᒃᓯᒪᔪᓂᒃ ᐊᑐᓲᑦ ᖃᐅᔨᓴᕈᑎᓂᒃ ᓂᕐᔪᑎᓂᒃ ᐊᒻᒪᓗ ᓯᑯᒥᒃ. ᑭᓱᓂᒡᓕ ᐊᑐᓲᖑᕕᓯ ᐊᑐᓕᖅᑎᑕᐅᔪᓐᓇᖅᑐᖅ 
ᓯᑯ ᐊᑑᑎᖃᕋᔭᖅᑐᖅ ᓄᓇᓕᖕᓄᑦ ᒪᓕᖕᓂᐊᕐᓗᒋᑦ ᑕᑯᓇᓱᒋᐊᖃᖅᑐᑦ ᓄᓇᒥ (ᐊᐳᑦ, ᓯᑐᔪᖅ, ᒪᕋᖅ ᓯᑐᔭᑦᑐᖅ, ᐃᓂᑦ 
ᐊᑐᕆᐊᑦ...).

	ᐃᓱᒪᕕᑦ ᓯᑯ ᖃᐅᔨᒪᔭᐅᓕᕐᑎᑦᑎᔾᔪᑕᐅᓂᐊᖅᑐᖅ ᐊᒻᒪᓗ ᐊᑐᖅᑕᐅᓗᓂ ᓄᓇᓕᖕᓂᑦ? ᐋᒃᑳᕈᕕᑦ, ᐱᐅᓯᕚᓪᓕᕐᓗᒍ 
ᑕᐅᑦᑐᕆᔭᕗᑦ ᐊᒻᒪᓗ ᐊᑑᓯᖏᑦ? ᖃᓄᖅ?

ᐅᖃᐅᓯᒃᓴᐃᑦ ᑖᒃᑯᓇᖓᑦ ᐃᓚᐅᔪᓂᒃ: 

ᑭᓱᑦ ᐱᐅᓯᕚᓪᓕᕆᐊᓕᑦ:

	ᐋᕿᒃᓱᕐᓗᒋᑦ ᑐᓴᖅᑕᕗᑦ ᐊᓯᑦᑎᓐᓂᑦ ᐱᔭᐅᓂᐊᓐᖏᒻᒪᑕ 
	ᐋᕿᒃᓱᑦᑎᐊᖅᓯᒪᓂᖅᓴᐅᓗᒋᑦ ᐆᒪᔪᑦ ᐊᕕᒃᑐᖅᓯᒪᓗᒋᑦ 
(ᐃᖃᓗᐃᑦ, ᑎᖕᒥᐊᑦ, ᐳᐃᔨᑦ, ᓄᓇᒥ ᓂᕐᔪᑎᑦ, ᐱᕈᖅᑐᑦ, 
ᕿᒥᕐᓗᐊᓐᖏᑦᑐᑦ)
	ᖃᕆᓴᐅᔭᒃᑯᑦ ᑕᕐᕆᔭᕐᓗᒋᑦ ᐃᓕᓐᓂᐊᕈᑎᑦ ᖃᓄᖅ 
ᐊᑐᖅᑕᐅᓲᖑᖕᒪᖔᑕ ᖃᕆᓴᐅᔭᖅᓯᐅᑎᑦ
	ᓴᓇᑦᑎᐊᖅᓯᒪᓂᖅᓴᐅᓗᑎᒃ ᐅᑭᐅᒥ ᐊᑐᖅᑕᐅᔪᓐᓇᕐᓂᐊᕐᒪᑕ 
ᐱᔾᔪᑎᖃᓐᖏᓪᓗᑎᒃ (ᐸᑕᓖᑦ, ᓂᐱᓕᐅᕆᔾᔪᑎᑦ 
ᐱᔭᕐᓂᕐᓗᑎᒃ, ᐊᓯᖏᓪᓗ)
	ᖃᐅᔨᓴᕈᑎᑦ ᐊᐅᓚᐅᑎᖏᑦ ᓇᓂᓯᔾᔪᑎᑦ ᖃᐅᔨᓴᕈᑎᓂᒃ 
ᐅᓪᓗᖏᑦᑎᒍᑦ ᐊᒻᒪᓗ ᓇᓃᒐᔭᕐᓂᖏᑦ ᒪᓕᒡᓗᒋᑦ
	ᖃᓄᐃᑉᐸᓪᓕᐊᔪᑦ ᓴᕿᔮᕐᓗᑎᒃ ᖃᖓᑦᑕᖅᑎᑕᐅᓯᒪᔪᑎᒍᑦ 
(ᓲᕐᓗ Sentinel, sentinel-hub.com)
	ᐊᔾᔨᒌᓐᖏᑦᑐᑦ ᐃᓂᖃᕐᓗᑎᒃ ᐊᕕᒃᓯᒪᓗᑎᒃ ᓄᓇᓕᖕᓄᑦ 
ᐊᒻᒪᓗ ᖃᐅᔨᓴᖅᑎᓄᑦ ᐊᑐᕈᓐᓇᖅᑕᖏᑦ
	ᐊᒥᓲᓂᖅᓴᐅᓗᑎᒃ ᓴᓇᕐᕈᑎᓄᑦ ᐊᒻᒪᓗ ᖃᐅᔨᓴᖅᓯᔾᔪᑎᓄᑦ

ᑭᓱᓂᒃ ᐃᓚᓕᐅᔾᔨᓗᑕ:

	ᐱᖃᓗᓚᐃᑦ ᓇᓃᒻᒪᖔᑕ
	ᓂᕕᖓᑖᓕᑦ ᓂᕐᔪᑎᑦ
	ᐃᓄᐃᑦ ᓄᓇᒧᑦ ᐊᑎᖏᑦ
	ᒪᓕᒡᓗᒋᑦ ᐊᓯᑦᔨᖅᑐᑦ ᓄᓇᒥ, ᐊᐅᔪᑦ, ᒪᕋᖅ ᓯᑑᓕᖅᑎᓪᓗᒍ, 
ᕿᕿᔪᖅ ᐊᐅᒍᓐᓇᓐᖏᑦᑐᖅ ᓄᓇᒥ ᐊᐅᓕᖅᑎᓪᓗᒍ
	ᐃᓚᓕᐅᑎᓗᒋᑦ “ᖃᐅᔨᒪᓇᓐᖏᑦᑐᑦ” ᐆᒪᔪᑦ, ᓄᓇᐅᑉ 
ᐋᕿᒃᓯᒪᓂᖓ ᐊᒻᒪᓗ ᑲᒪᓇᖅᑐᖅ ᖃᐅᔨᒪᓇᓐᖏᑦᑐᑦ, 
ᓄᑖᑦ ᓇᑉᐸᖅᑐᑦ ᓄᓇᒥ, ᐃᓄᓕᒑᕐᔪᐃᑦ...
	ᐋᔪᕋᕈᖅᑎᑦᑎᔪᑦ, ᐃᑳᕈᑎᖑᖅᓯᒪᔪᑦ ᓄᓇᐅᑉ 
ᑕᐃᒪᓐᓇᐅᑎᑕᖏᑦ, ᐃᑳᕐᓂᖅ ᑕᕆᐅᖅ ᓯᑯᐊᓂᒃ
	ᓄᓇᓖᑦ ᐊᑎᖁᑎᖏᑦ ᑕᕆᐅᖅ ᓯᑯᐊᓂᒃ (ᑕᑯᒍᒃ ᐋᓐᑐᕉ 
ᐋᕆᐊᒃ, ᓴᓇᖃᑎᖃᖅᑐᖅ ᑲᑐᕆᓐ ᒍᐃᐅᓴᓐ - ᓯᒫᑦ ᐊᐃᔅ) 
	ᓄᑖᑦ ᐆᒪᔪᑦ, ᓄᑖᑦ ᐆᒪᔪᑦ ᑎᑭᑦᑐᑦ (ᓲᕐᓗ ᖃᕐᕕᒃ, 
ᐅᕕᓗᐃᑦ)
	ᓯᑯᐃᑦ ᓄᒃᑕᕐᓂᖏᑦ ᐊᐅᔭᐅᑎᓪᓗᒍ
	ᓯᓈᖓ ᓇᒧᑦ ᑎᑭᐅᑎᓯᒪᓂᖓ, ᐃᒪᕈᖅᓯᒪᔪᖅ ᓯᑯ, 
ᒪᓪᓖᑦ, ᐊᐅᒃᑲᕐᓃᑦ 

ᐅᖃᐅᓯᐅᔪᖅ: ᐅᔭᕋᖕᓂᐊᖅᑐᑦ
ᑐᑭᒧᐊᒃᑎᑦᑎᔪᖅ ᐊᒻᒪᓗ ᑎᑎᕋᖅᑎ: ᑲᑐᕇᓐ ᐄ. ᒐᓂᐅ 
ᐅᖃᓪᓚᒃᑐᖅ: ᓵᒻ ᐋᕆᐊᒃ

ᐊᐱᖁᑎᑦ:

	ᐱᑕᖃᖅᐹ ᓄᑖᓂᒃ ᐃᓱᒫᓘᑎᓂᒃ ᐱᔾᔪᑎᒋᓪᓗᒋᑦ ᐅᔭᕋᖕᓂᐊᖅᑐᑦ ᐊᒃᑐᐃᓂᖏᓐᓂᒃ ᓄᓇᒥᒃ ᐅᑯᐊᓗ ᐅᖃᐅᓯᐅᓯᒪᓐᖏᑦᑐᑦ 
2018 ᐃᓕᓐᓂᐊᖅᖢᑎᒃ ᑲᑎᒪᔪᓂ? 

	ᓂᕆᐅᒋᔭᐅᔪᑦ ᐱᔾᔪᑎᒋᓪᓗᒋ ᐃᓚᐅᔭᕆᐊᖃᕐᓂᖏᑦ ᐃᓕᓐᓂᐊᕐᕕᒃᔪᐊᒥᖔᖅᑐᑦ ᖃᐅᔨᓴᖅᑎᑦ ᕿᒥᕐᕈᐊᕐᓗᑎᒃ ᐊᕙᑎᒥᒃ 
ᐊᒃᑐᐃᓂᖓᓂ ᖃᐅᔨᓇᓱᑦᑎᐊᖅᑐᑦ - ᖃᐅᔨᒪᔪᕐᔪᐊᑦ ᓴᓇᔪᑦ ᓄᓇᒥ (ᐃᓚᒋᔭᐅᓪᓗᑎᒃ ᓂᕐᔪᑎᑦ).

	ᑭᓱᓂᒃ ᑭᖕᖒᒪᒋᔭᖃᖅᐱᓯ ᐃᓕᓯᒪᓂᐊᖅᑐᓂᒃ ᓄᓇᒥᐅᑕᕐᓂᒃ ᒥᐊᓂᕆᔾᔪᑎᒃᓴᓂᒃ ᒪᓕᖕᓂᐊᕐᓗᒋᑦ ᐊᒃᑐᐃᓂᖏᑦ ᐃᓄᐃᑦ 
ᖃᓄᐃᓕᐅᕈᑎᒋᔭᖏᓐᓄᑦ ᓄᓇᒥ?

ᐅᖃᐅᓯᒃᓴᐃᑦ ᑖᒃᑯᓇᖓᑦ ᐃᓚᐅᔪᓂᒃ: 

1-ᐃᓱᒫᓘᑎᑦ

	ᓄᓘᔮᖕᓂ ᐊᒻᒪᓗ ᕿᑦᖑᐊᓂ: ᐃᓱᒫᓘᑎᖃᖅᑐᒍᑦ ᐳᔪᖅ 
ᑕᒫᖓᑦ ᐅᖁᒪᐃᑦᑐᓄᑦ ᓴᓇᕕᐅᔪᖅ ᐊᖁᑎ, ᑕᐃᒪᐃᒻᒪᑦ 
ᒥᐊᓂᕆᔭᕆᐊᖃᖅᑐᑦ ᐅᑯᐊ:
—	ᐃᒪᖏᓐᓂᒃ ᖃᐅᔨᓴᕈᑎᑖᖃᑦᑕᕐᓂᖅ 
—	ᓱᕈᖅᓯᒪᔪᑦ ᐱᕈᖅᑐᑦ
—	�ᐃᓕᓯᔭᕆᐊᖃᖅᑐᑦ ᐊᔾᔨᓕᐅᕈᑎᓂᒃ ᑕᒫᓂ ᓴᓇᕕᐅᔪᖅ 

ᐅᖁᒪᐃᑦᑐᓄᑦ ᐊᖁᑎᖓ ᑕᑯᓇᓱᒡᓗᑎᒃ ᑐᒃᑐᓂ 
ᐃᑳᖅᑐᖃᕐᒪᖔᑦ ᑕᒪᐅᓇ, ᐊᒻᒪᓗ ᐊᓯᖏᑦ ᐊᒃᑐᐃᔪᑦ

	ᐃᓱᒫᓘᑎᑦ ᐱᔾᔪᑎᒋᓪᓗᒍ ᒥᑦᑕᕐᕕᖕᒥ ᓱᕈᖅᓴᐃᔪᑦ ᓯᓚᖓᓂ 
ᐱᓗᐊᖅᑐᒥᒃ ᖃᖓᑕᓲᑦ ᕿᕿᓕᖅᑕᐃᓕᔾᔪᑎᖏᓐᓂᒃ 
ᐊᐅᓚᐅᑎᖏᓐᓄᑦ ᐊᒻᒪᓗ ᐳᔪᖅ

	ᐊᖏᔪᒥᒃ ᐃᓱᒫᓘᑎᑕᖃᖅᑐᖅ ᐱᔾᔪᑎᒋᓪᓗᒋᑦ 
ᐊᒃᑐᖅᑕᐅᓂᖏᑦ ᑐᒃᑐᐃᑦ ᑎᑭᐸᒃᑑᒐᓗᐊᑦ ᐊᖁᑎᖏᑦ, 
ᓄᕐᕆᐅᕐᕕᖏᑦ, ᓂᕆᕕᖏᑦ, ᑕᖃᐃᖅᓯᕐᕕᖏᑦ ᓄᓇᐃᑦ.

	ᐃᓱᒫᓘᑎᑕᖃᖅᑐᖅ ᐅᑯᐊ ᓄᓇᓯᐅᑎᑯᑖᖅᑕᖃᓕᖅᐸᑦ 
ᐃᖅᑲᓇᐃᔮᖃᕈᓐᓃᕐᓂᐊᖅᑐᑦ ᐃᓄᐃᑦ ᓄᓇᓯᐅᑎᓂᒃ ᐊᖁᑎᑦ 
(ᐊᑕᐅᓯᕐᒥᒃ ᐊᖁᑎᖃᓕᕐᓂᐊᕐᒪᑕ ᓄᓇᓯᐅᑎᑯᑖᖃᓕᕈᑎᒃ).

ᐅᓇ ᐃᓕᓐᓂᐊᖅᖢᑎᒃ ᑲᑎᒪᓂᖅ ᐃᓱᓕᓚᐅᖅᑐᖅ ᐱᖕᖑᐊᖅᖢᑎᒃ ᒪᑭᑦᑎᓇᓱᒡᐸᒡᖢᑎᒃ ᓵᓚᖃᐅᓯᐊᕐᓂᐊᕋᒥᒃ. ᓴᓇᖃᐅᓯᐊᒃᓴᐃᑦ 
ᑮᒋᐊᖅ ᐸᒥᐅᖅᑑᖅ ᐊᒥᖓ, ᓴᕕᒃ, ᒪᐃᐳ ᓲᓚᑉ ᓰᕐᓇᖅᑐᖅ, ᕼᐊᓂ, ᐊᒡᒐᒃᓯᐅᑎ, ᖃᐅᒻᒪᖁᑎ, ᐊᒻᒪᓗ ᓇᓴᐃᑦ. ᑕᒪᑦᑕ 
ᖁᕕᐊᓱᓚᐅᖅᑐᒍᑦ. ᐅᓪᓗᖅ ᐃᓱᓕᑦᑐᖅ ᖁᕕᐊᓇᖅᖢᓂ.

ᑭᐅᔭᖏᑦ ᐃᓚᐅᔪᓂᑦ ᐱᐅᓚᐅᖅᑐᖅ ᓈᒻᒪᒃᓴᓚᐅᖅᑐᑦ. ᐊᒥᓱᑦ ᐅᖃᓚᐅᖅᑐᑦ ᐱᐅᓚᐅᖅᑐᖅ ᐃᓕᓐᓂᐊᖅᑐᑦ ᑲᑎᒪᓪᓗᑎᒃ. 
ᖃᐅᔨᓴᖅᑎᑦ ᐃᓱᓕᑦᑎᔾᔪᑎᖃᓚᐅᖅᑐᑦ ᐅᑯᐊ ᓯᕗᓂᒃᓴᑦᑎᓐᓂ ᐃᓕᓐᓂᐊᕐᓗᑎᒃ ᑲᑎᒪᓂᖅ ᐊᑯᓂᐅᑎᒋᒐᔭᖅᑐᖅ 1.5 ᐅᓪᓗᓄᑦ 
ᐊᑕᐅᓯᑐᐃᓐᓇᓐᖏᑦᑐᒥᒃ ᐅᓪᓗᒥ, ᑕᐃᒪᓗ ᐊᒥᓲᓗᐊᖅᑐᓂᒃ ᐱᓕᕆᓂᖃᓐᖏᓪᓗᑎᒃ ᐊᒻᒪᓗ ᐃᓂᖃᕐᑎᑦᑎᓗᑕ ᑕᒫᖓᑐᐃᓐᓇᖅ 
ᐅᖃᖃᑎᒌᒍᑎᖃᕐᕕᖃᕐᓗᑕ.

ᑐᑭᓯᓇᓱᐊᖃᑎᒌᖕᓂᖅ  ᐃᑲᔪᖃᑎᒌᑦ ᖃᐅᔨᓴᖅᑎᓪᓗ

	ᐊᕙᑎᒥᒃ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎᓂᒃ ᐃᓕᓐᓂᐊᖅᑐᑦ 
ᒥᑦᑎᒪᑕᓕᖕᒥ ᓴᕿᑦᑎᒐᔭᖅᑐᑦ ᑐᑭᓯᓇᓱᖃᑎᒌᒍᑎᒃᓴᓂᒃ 
ᑖᒃᑯᐊᓗ ᖃᐅᔨᓴᖅᑎᑦ ᐃᒪᓐᓇ:
—	�ᐱᐅᓂᖅᓴᐅᓗᓂ ᐱᔭᐅᔪᓐᓇᕐᕕᖓ ᖃᐅᔨᓴᖅᑎᑦ 

ᐅᓂᒃᑳᖏᓐᓂᒃ
—	�ᐃᑲᔪᖅᑕᐅᓗᑎᒃ ᑎᑎᖃᑎᒍᑦ ᑮᓇᐅᔭᒃᓴᓂᒃ 

ᑐᒃᓯᕋᐅᑎᓄᑦ
—	�ᑐᓴᖅᑎᑕᐅᓗᑎᒃ ᓇᑭᑦ ᑮᓇᐅᔭᒃᓴᖅᑕᖃᕐᒪᖔᑦ 

ᐃᒻᒥᖕᓅᖅᑐᓂᒃ
—	�ᐊᖏᓐᓇᖅᑐᑎᒍᑦ ᖃᐅᔨᓴᕐᕕᒃ ᐊᑐᖅᑕᐅᔪᓐᓇᕐᓗᓂ 

ᐊᕙᑎᓕᕆᓂᕐᒧᑦ ᓯᓚᓐᓂᐊᕐᓂᕐᒧᑦ ᐃᓕᓐᓂᐊᕐᕕᒃ 
ᐅᒡᕙᓘᓐᓃᑦ ᒍᓕ 12 ᐃᓕᓐᓂᐊᖅᑐᑦ

—	�ᑎᓴᖅᑎᑕᐅᓗᑕ ᐊᓯᖏᓐᓂᑦ ᓄᓇᓕᖕᓂ 
ᐃᓱᒫᓘᑎᖃᖅᑐᓂᒃ ᑖᒃᑯᓂᖓᑦᑕᐃᓐᓇᖅ

—	�ᑐᓴᐅᒪᑎᑕᐅᓂᖅᓴᐅᓕᕐᓗᑕ ᐅᒥᐊᕐᔪᐊᑦ ᓇᐅᒃᑰᓕᕐᒪᖔᑕ 
(ᖁᖁᐊᕈᑎᖃᕐᓗᑎᒃ ᐅᖃᓘᑎᕋᓛᒃᑯᑦ)

	ᖁᔭᓐᓇᒦᒃ ᐃᑲᔪᓚᐅᖅᑐᑦ ᖃᐅᔨᓴᖅᑎᑦ ᕿᒥᕐᕈᐊᖅᖢᒋᑦ 
ᖃᓄᐃᓕᐅᕆᐊᖃᖅᑐᓄᑦ ᐅᖃᐅᔾᔨᓪᓗᑎᒃ ᐱᔾᔪᑎᒋᓪᓗᒍ 
ᐅᔭᕋᖕᓂᐊᕐᕕᒃ.

	ᖁᔭᓐᓇᒦᒃ ᐊᑎᖏᓐᓂᒃ ᐱᑎᑕᐅᓚᐅᖅᑐᒍᑦ ᖃᐅᔨᒪᔪᕐᔪᐊᑦ 
ᐊᒻᒪᓗ ᑭᓱᓕᕆᔨᐅᓂᖏᑦ ᑕᐃᒪᓗ ᓄᓇᓕᖕᓂᑦ 
ᐅᖃᕐᕕᒋᔪᓐᓇᕐᓂᐊᕋᑦᑎᒍᑦ ᐅᖃᐅᑎᔭᐅᔪᒪᑎᓪᓗᑕ 
ᖃᐅᔨᒪᔪᕐᔪᐊᓂᑦ. ᐊᐅᓪᓚᕐᑎᑦᑎᖃᑦᑕᕐᓂᐊᖅᑐᒍᑦ ᐊᑯᓚᐃᑦᑐᒥᒃ 
ᐃᖃᐃᑎᑦᑎᓂᐊᕐᓗᑕ ᐊᒻᒪᓗ ᖃᓄᐃᓕᖓᓕᕐᒪᖔᑕ ᐊᑎᖏᑦ 
ᐱᓕᕆᖃᑕᐅᓕᖅᑐᑦ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᕼᐋᒻᓚᒃᑯᑦ.

	ᐊᔭᐅᕐᓗᒋᑦ ᖃᐅᔨᓴᖅᑎᑦ ᐱᓕᕆᓂᐊᕐᒪᑕ ᓄᓇᓕᖕᓂ, 
ᐱᔭᕆᐅᖅᓴᑎᑦᑎᓗᑎᒃ ᐊᒻᒪᓗ ᐅᖃᓪᓚᒋᐊᖅᑐᖃᑦᑕᕐᓗᑎᒃ 
ᖃᖓᐅᓂᐊᖅᑐᖅ. ᐅᖃᓪᓚᒡᕕᒃᑯᑦ ᑐᓴᐅᒪᑎᑦᑎᓂᖅ ᐱᐅᔪᖅ 
ᐱᓕᕆᔾᔪᑎᒋᓪᓗᒍ.

	ᑐᓴᐅᒪᖃᑎᒌᑦᑎᐊᕆᐊᖃᖅᑐᑦ ᐊᕙᑖᓂᑦ ᑲᑎᒪᔨᑦ 
ᒥᑦᑎᒪᑕᓕᖕᒥ ᐅᖃᕐᕕᒃᓴᖏᓐᓂᒃ ᐊᒻᒪᓗ ᓂᐱᒋᔭᐅᓂᐊᖅᑐᓂᒃ 
ᐃᓱᒫᓘᑎᖃᖅᑐᓄᑦ ᓄᓘᔮᖕᓂᒃ.

	ᑭᖕᖒᒪᓇᕐᒪᑕ ᐱᑕᖃᑲᓐᓂᕆᐊᖃᕐᓂᖓᓂᒃ ᐊᕙᑎᑦᑎᓂᒃ 
ᒥᐊᓂᕆᓂᖅ ᑕᒪᐃᓐᓂᑦ: ᐸᕙᓐᓛᒃᑯᓂᑦ ᐊᒻᒪᓗ 
ᐃᒻᒥᒎᖅᑐᓂᑦ, ᑭᒃᑭᑎᓂᖃᓐᖏᑦᑐᓂᒃ ᒥᐊᓂᕆᔨᖃᕐᓗᑎᒃ. 
ᐃᓱᒫᓘᑎᑕᖃᖅᑐᖅ ᐅᑯᐊ ᐅᖃᐅᔾᔪᐃᔨᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᑖᓐᓇᑦᑕᐃᓐᓇᐅᔪᓐᓇᓐᖏᒻᒪᑦ.

	ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᐅᖃᖅᓯᒪᔪᑦ 
ᑐᑭᓯᓇᓱᖃᑎᒌᑦᑎᐊᑲᓐᓂᖃᑦᑕᕆᐊᖃᖅᑐᑦ ᓂᐱᒋᔭᐅᓗᑎᒃ 
ᐃᓱᒫᓘᑎᑦᑎᓄᑦ ᐱᔾᔪᑎᒋᓪᓗᒍ ᐅᔭᕋᖕᓂᐊᕐᕕᒃ.

	ᐃᒃᐱᒍᓱᒃᑐᑦ ᐅᑯᐊ ᐊᖑᓇᓱᒃᑐᓕᕆᔨᒃᑯᑦ ᑭᑭᑕᐅᓚᐅᖅᑐᑦ 
ᑕᐃᑲᓂ ᐸᕙᓐᓛᒃᑯᑦ ᐊᖏᑦᑕᐅᓇᓱᒡᕕᖓᓐᓂ.

	ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐱᓯᒪᔪᑦ ᓄᑖᓂᒃ ᐆᒪᔪᓂᒃ 
ᑕᒪᐅᖓᕆᐅᖅᑐᓂᒃ ᐊᒻᒪᓗ ᐊᓯᑦᔨᖅᑐᓂᒃ ᓄᓇᓕᖕᓂ ᐆᒪᔪᓄᑦ.

	ᑑᒑᓕᑦ ᕿᓚᓗᒐᐃᑦ ᖃᓄᖅ ᐃᓕᖁᓯᖃᕈᓯᖏᑦ ᐊᒻᒪᓗ 
ᐅᓄᕐᓂᖏᑦ ᐊᓯᑦᔨᖅᑐᑦ ᑕᐃᑲᓂ ᕿᑦᖑᐊᓂ ᓄᓇᖓᓂ.

	ᐃᒃᐱᒍᓱᒃᑐᒍᑦ ᐊᒃᑐᓗᐊᖅᑕᐃᓕᒪᑎᑦᑎᔾᔪᑎᑕᖃᓐᖏᑦᑐᖅ 
ᐱᓪᓗᒋᑦ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ (ᑭᓯᐊᓂ 
ᓱᒃᑲᓴᕆᐊᖃᓐᖏᓂᖏᓐᓂ ᐱᓯᒪᔪᑐᐊᓂᒃ): ᐅᓄᖅᓯᕙᓪᓕᐊᔪᑦ 
ᐅᒥᐊᕐᔪᐊᑦ ᐅᑯᐊ ᐊᒃᑐᓗᐊᖅᑕᐃᓕᑎᑦᑎᔾᔪᑎᓂᒃ ᐊᑐᓐᖏᑦᑐᑦ.

	ᐱᔭᕆᐅᖅᓴᑎᑦᑎᑲᓐᓂᕐᓗᑎᒃ ᑭᓱᓕᕆᔨᐅᓂᐊᖅᑐᓂᒃ 
ᐃᖅᑲᓇᐃᔮᒃᓴᓂᒃ ᐸᕙᓐᓛᒃᑯᓂ. ᐱᔭᕆᐅᖅᓴᑎᑦᑎᓂᖅ 
ᓴᓇᔨᒻᒪᕆᐅᓂᕐᒧᑦ, ᖃᐅᔨᒪᔪᕐᔪᐊᖑᓐᓇᕐᓂᕐᒧᑦ ᐊᒻᒪᓗ 
ᐊᐅᓚᑦᑎᔨᐅᓂᕐᒧᑦ (ᐃᒐᕕᖕᒥᑐᐃᓐᓇᐅᓐᖏᖅᑐᖅ, 
ᓴᓗᒻᒪᖅᐃᔨᑐᐃᓐᓇᐅᓐᖏᖅᑐᓄᑦ ᐊᒻᒪᓗ 
ᐊᖁᑎᑐᐃᓐᓇᐅᓐᖏᑦᑐᓄᑦ).

ᕕᕗᐊᕆ 5-ᒥ - ᓄᓇᓕᖕᓂ ᒪᑐᐃᖓᔪᑦ ᑭᒃᑯᑐᐃᓐᓇᓄᑦ ᑕᐃᑲᓂ ᓇᑎᖕᓇᖅ ᐳᓛᕐᕕᒃ

ᑐᓐᖓᓱᒃᑎᑦᑎᕕᖃᓚᐅᖅᑐᑦ ᒪᑐᐃᖓᓪᓗᑎᒃ ᐋᕿᒃᓯᒪᓂᖃᓚᐅᖅᑐᖅ ᑕᐃᒪᓗ ᓄᓇᖃᑎᒌᑦ ᖃᐃᔪᓐᓇᕐᓂᐊᕐᒪᑕ ᐊᒻᒪᓗ 
ᖃᐃᓚᐅᑲᑐᐃᓐᓇᕈᒪᒍᑎᒃ ᐊᒻᒪᓗ ᐅᖃᖃᑎᒌᒡᖢᑎᒃ ᖃᐅᔨᓴᕐᑎᓂᒃ ᓴᓇᕕᖕᒥᐅᓐᖏᑦᑐᖅ ᐃᓱᒪᖅᓱᕐᓗᑎᒃ. ᓄᓇᖃᑎᒌᑦ 
ᑐᓐᖓᓱᒃᑎᑕᐅᓚᐅᖅᑐᑦ ᐅᖃᓪᓚᒡᖢᑎᒃ ᔪᓯᐄ ᔪᕆᓪ-ᓚᔪᐃ ᐊᒻᒪᓗ ᑲᑐᕇᓐ ᐄ. ᒐᓂᐅ. ᑕᕐᕆᔭᖅᖢᑎᒃ ᓂᕐᔪᑎᖏᓐᓂᒃ ᓴᓐᓂᕈᑦ 
ᒥᑦᑎᒪᑕᓕᐅᑉ ᐊᑭᐋᓗᐊ ᐊᒻᒪᓗ ᐃᒪᖓᑦ ᓄᓇᓕᖕᓂᑦ ᒥᐊᓂᕆᔭᐅᔪᖅ ᓄᓇᕕᒻᒥ ᓴᕿᔮᖅᑎᑕᐅᓚᐅᖅᑐᖅ ᐃᓯᕐᕕᖓᓂ ᑖᔅᓱᒪ 
ᖃᐅᔨᓴᕐᕕᐅᓂᐊᖅᑐᖅ. ᓇᑎᓇ ᑲᑎᒪᕕᖓ, ᑎᓴᒪᑦ ᓵᑦ ᑭᐳᐃᑦ ᐋᕿᒃᓯᒪᓪᓗᑎᒃ, ᐊᔾᔨᖑᐊᖅᑕᖃᐅᖅᖢᑎᒃ, ᖃᐅᔨᓴᕈᑎᓪᓗ 
ᐊᑐᖅᑕᐅᕙᒃᑐᑦ ᐊᒻᒪᓗ ᓄᓇᓐᖑᐊᑦ ᓴᕿᔮᖅᑎᑕᐅᓪᓗᑎᒃ. ᐊᑐᓂ ᑭᐳᐃᑦ ᐃᓄᖃᐅᖅᖢᑎᒃ ᐊᑕᐅᓯᕐᒥᒃ ᖃᐅᔨᓴᖅᑎᒥᒃ ᐊᒻᒪᓗ 
ᑕᒡᕙᓃᑦᑐᓂᒃ ᐅᖃᐅᓯᖃᖅᖢᓂ. 

ᓇᓗᓇᐃᖅᓯᔪᖅ 1 2 3 4

ᐅᖃᐅᓯᐅᔪᖅ ᖃᐅᔨᓴᕐᓂᖅ ᐊᐳᒻᒥᒃ 
ᐊᒻᒪᓗ ᐊᕕᖓᕐᓂᒃ

ᓄᑖᖅ ᐱᓕᕆᐊᖑᔪᖅ 
ᑲᖑᕐᓄᑦ (cackling), 
ᖃᐅᔨᓴᖅᑐᑦ ᓯᒡᔭᒥ 
ᑎᖕᒥᐊᖏᑦ ᑎᑭᐸᒃᑐᑦ ᐊᒻᒪᓗ 
ᖃᐅᔨᓴᖅᕕᒃᑖᖑᔪᒪᔪᖅ 
ᒥᑦᑎᒪᑕᓕᖕᒥ

ᓱᕈᖅᓯᒪᔪᐃᑦ ᑎᖕᒥᐊᑦ 
ᒪᓐᓂᖏᑦ ᐊᒻᒪᓗ ᑲᖑᑦ 
ᑎᑭᖃᑦᑕᖅᑐᑦ ᐊᒻᒪᓗ 
ᐅᓄᕐᓂᖏᑦ ᖃᓄᐃᓕᖓᕙᑦ

ᐅᓇ ᓯᑯᒃᑯᓄᑦ ᐆᒃᑑᑎ

ᓇᓗᓇᐃᖅᓯᔪᖅ 
ᐅᖃᖅᑎᐅᔪ

ᒪᑎᐅᑎ ᐳᕆᐄ ᔫᓪ ᐱᐊᑦᑎ ᐱᐊᕆ ᓚᒐᓇᐅ ᐋᓐᑐᓘ ᐋᕆᐊᒃ

ᑐᓐᖓᓱᒃᑎᑦᑎᕕᖃᓚᐅᖅᑐᒍᑦ ᒪᑐᐃᖓᓪᓗᑕ ᐅᓇ 
ᑐᓴᕐᑎᑦᑎᔾᔪᑕᐅᓚᐅᖅᑐᖅ ᐅᖃᓪᓚᒡᕕᖏᑦᑎᒍᑦ ᐊᒻᒪᓗ 
ᒥᑦᑎᒪᑕᓕᒃ ᑐᓴᒐᒃᓴᖏᑦ ᖃᕆᓴᐅᔭᒃᑯᑦ ᐱᖃᓐᓇᕇᒡᕕᒃᑯᑦ. 
ᖃᐃᖁᔨᓚᐅᖅᑐᒍᑦ ᑎᑎᖃᓂᒃ ᐃᓕᐅᖃᐃᓯᒪᓪᓗᑕ ᓇᓂᑐᐃᓐᓇᖅ 
ᓄᓇᓕᖕᓂ.

ᐅᖓᑖᓂ 40 ᓄᓇᖃᖅᑐᑦ ᐃᓚᐅᓚᐅᖅᑐᑦ ᑐᓐᖓᓱᒃᑎᑦᑎᓪᓗᑕ 
ᒪᑐᐃᖓᓪᓗᑕ. ᐃᓚᖏᑦ ᖃᐃᓯᒪᓚᐅᖅᑐᑦ ᕿᓚᒥᒪ ᐊᓯᖏᑦ 
ᑕᐃᑲᓃᖏᓐᓇᓕᒫᖅᖢᑎᒃ. ᐅᑯᐊ ᐅᖃᖃᑎᒌᒍᑕᐅᓚᐅᖅᑐᑦ 
ᑕᐃᑲᓂ ᓵᖏᓐᓂ ᖃᐅᔨᓴᖅᑎᑦ ᐊᒻᒪᓗ ᐃᓚᐅᔪᑦ 
ᑐᓴᖅᑎᑦᑎᖃᑎᒌᒡᖢᑎᒃ ᖃᐅᔨᒪᔭᕐᒥᖕᓂᒃ ᐱᓪᓗᒋᑦ 
ᐅᖃᐅᓯᐅᔪᓂᒃ ᐊᒻᒪᓗ ᐊᓯᖏᓐᓂᒃᑕᐅᖅ. ᓂᕿᖃᓚᐅᖅᑐᑦ 
ᐊᒻᒪᓗ ᐆᓇᖅᑐᖃᖅᖢᓂ ᐱᔭᐅᔪᓐᓇᖅᑐᑦ ᑕᒡᕙᓂ ᓇᑎᖕᓇ 
ᐃᒐᕕᖓᓂᑦ, ᓴᐃᓕᓇᖅᑐᖅ ᐃᓂᖓ ᐋᕿᐅᑎᓇᖅᑐᖅ ᑎᒥᒧᑦ 
ᐅᖃᖃᑎᒌᒡᕕᒋᓪᓗᒍ.

ᐃᒻᒥᒍᑦ ᐃᓱᒪᓕᕈᑕᐅᔪᑦ ᑐᓂᔭᐅᔪᑦ ᓄᓇᓕᖕᓂᑦ ᑖᒃᑯᑎᒍᑦ 
ᓇᑎᖕᓇᐅᑉ ᑐᓐᖓᓱᒃᑎᑦᑎᕕᖓᓂ ᒪᑐᐃᖓᓪᓗᓂ ᐅᑯᐊ 
ᐃᓚᒋᔭᐅᕗᑦ: 

	ᐅᓇ ᐃᓱᒪᓕᕈᑎ ᐃᓚᓯᓯᒪᓂᖅ ᑐᖁᖅᓯᓯᒪᕕᒃᓴᒥᒃ 
ᐊᑐᖅᑕᐅᔪᕕᓂᕐᓂᒃ ᐊᑐᖅᑕᐅᔪᓐᓃᖅᑐᓂᒃ (ᐃᒻᒪᖄ 
240 ᐊᕙᓗᐊ ᐃᓯᒐᑦ ᐱᑕᖃᕆᐊᖃᖅᑐᖅ) ᐊᒻᒪᓗ 
ᐃᓂᖃᕐᑎᑦᑎᓗᑎᒃ ᓴᕿᔮᕐᑎᑦᑎᕕᒃᓴᓂᒃ ᑕᑯᔪᒥᓇᖅᑐᓄᑦ 
ᐃᑦᑕᕐᓂᑕᓄᑦ ᐊᒻᒪᓗ ᖃᐅᔨᒪᔾᔪᑕᐅᓂᐊᕐᒪᑕ 
ᓴᕿᔮᖅᑎᑕᐅᓗᑎᒃ ᖃᐅᔨᓴᕐᕕᖕᒥ.

	ᖃᐅᔨᒪᑎᑦᑎᓂᖅ ᐱᔾᔪᑎᒋᓪᓗᒋᑦ ᑭᖑᓂᑦᑎᓐᓂᑦ 
ᖃᐅᔨᓴᕈᑎᕕᓂᕐᓂᒃ ᐱᓕᕆᔭᐅᓂᑯᓂᑦ ᓄᓇᖓᓂ ᐊᕙᑖᓂ 
1950-ᓂ ᐊᒻᒪᓗ 1970-ᓂ ᐱᔾᔪᑎᒋᓪᓗᒋᑦ ᑎᑭᑉᐸᒃᑐᑦ 
ᑎᖕᒥᐊᑦ ᐊᒻᒪᓗ ᓱᕈᖅᓯᒪᒐᔭᕐᒪᖔᑕ.

	ᖃᐅᔨᒪᑎᑦᑎᔾᔪᑎᑦ ᖃᓄᖅ ᐅᖃᐅᓯᕆᔪᓐᓇᕐᒪᖔᑕ ᓇᒡᒍᐊᕐᒥᑦ/
ᖁᖓᓯᕈᖅ/ᓯᐅᑖᒍᑦ ᓂᕕᖓᑖᑦ ᐃᓕᔭᕆᐊᖃᓕᖅᐸᑕ ᓂᕐᔪᑎᓄᑦ. 

ᐃᓚᐅᔪᑦ ᖃᐃᖁᔭᐅᓚᐅᖅᑐᑦ ᐊᑎᖏᑦ ᐊᒧᔭᐅᓂᐊᕐᒪᑕ 
ᓵᓚᖃᐅᓯᐊᕐᓗᑎᒃ. ᑕᐃᑲᓂ ᐅᓐᓄᒃᑎᓪᓗᒍ ᐱᔭᕇᓕᖅᑎᓪᓗᒋᑦ, 
ᐃᓚᐅᔪᑦ ᑕᒪᕐᒥᒃ ᑲᑎᓚᐅᖅᑐᑦ ᑲᑎᒪᕕᖕᒥ ᐊᒻᒪᓗ 
ᐊᑎᕐᒥᒃ ᐊᒧᓯᓪᓗᑎᒃ. ᓵᓚᖃᐅᓯᐊᒃᓴᐅᓚᐅᖅᑐᑦ ᒪᕐᕉᒃ 
ᑮᒋᐊᖅ ᐊᒥᖏᑦ, ᓴᕕᒃ ᐃᖃᓗᓕᕆᔾᔪᑎ, ᓰᕐᓇᖅᑐᖅ ᒪᐃᐳ 
ᓯᐅᓚᑉ ᐊᒻᒪᓗ ᖃᐅᓕᒪᖁᑎ ᓂᐊᖁᕐᒦᓱᖅ. ᓵᓚᒃᓴᖅᑐᑦ 
ᑐᓴᕐᑎᑦᑎᔾᔪᑕᐅᓚᐅᖅᑐᑦ ᒥᑦᑎᒪᑕᓕᖕᒥ ᑐᓴᒐᒃᓴᑦ 
ᐱᖃᓐᓇᕇᒡᕕᒃ ᖃᕆᓴᐅᔭᒃᑯᑦ.

ᐅᔭᕋᖕᓂᐊᖅᑐᑦ:

	ᓇᓗᓇᐃᕐᓗᒋᑦ ᑭᒃᑰᓂᖏᑦ 
ᑮᓇᐅᔭᒃᓴᖃᕐᑎᑦᑎᔪᓐᓇᖅᑐᑦ ᐃᑲᔪᕐᓂᐊᕐᓗᓂ 
ᓄᓇᓕᖕᓂᑦ-ᐃᖏᕐᕋᑎᑕᐅᔪᓂᒃ ᐊᕙᑎᒥᒃ ᓯᓚᒥᒃ 
ᒥᐊᓂᕆᔾᔪᑕᐅᔪᓄᑦ. ᑐᓂᔭᐅᓯᒪᔪᖅ ᐅᓇ ᑐᓴᖅᑕᐅᔪᖅ 
ᐃᓕᓐᓂᐊᖅᑐᓄᑦ ᐊᕙᑎᓕᕆᔨᒃᑯᑦ ᓄᑖᓂᒃ 
ᐱᓕᕆᔾᔪᑕᐅᓕᖅᑐᓄᑦ ᐃᓕᓐᓂᐊᕈᑎ ᒥᑦᑎᒪᑕᓕᖕᒥ 
(ᑕᑯᒍᒃ 2018 ᐅᓂᒃᑳᖅ ᑕᐃᑲᓂ ᐊᒥᓱᑦ 
ᑮᓇᐅᔭᒃᓴᖃᕐᑎᑦᑎᔪᓐᓇᖅᑐᑦ ᓇᓗᓇᐃᖅᑕᐅᓚᐅᖅᑐᑦ 
ᐊᒻᒪᓗ ᐊᓯᓱᓄᖅ ᐱᓕᕆᐊᒃᓴᓄᑦ ᓴᓇᔭᒃᓴᓄᑦ)

	ᓇᓗᓇᐃᕐᓗᒋᑦ ᐱᓕᕆᔾᔪᑕᐅᔪᓐᓇᖅᑐᑦ 
ᓴᕿᑕᐅᓯᒪᔪᑦ ᐃᓕᓐᓂᐊᕈᑎᓂ ᐊᒻᒪᓗ ᐃᑲᔫᑎᑦ 
ᓄᓇᓕᖕᓂ ᓴᕿᑦᑎᕙᓪᓕᐅᓗᑕ ᐱᓕᕆᐊᒃᓴᓂᑦ 
ᐊᒻᒪᓗ ᐆᒃᑐᕐᓗᑕ ᑮᓇᐅᔭᒃᓴᓂᒃ.

ᓯᑯᒃᑯᓄᑦ ᐆᒃᑑᑎᑦ:

	ᑐᓂᔭᐅᓗᑎᒃ ᐊᒥᓱᑦ ᐃᓱᒪᓕᐊᕈᑎᑦ 
ᐅᖃᖅᑕᐅᓯᒪᔪᑦ ᒥᑎᕐᓄᑦ ᓄᓇᓕᖕᓂᑦ 
ᒥᑦᑎᒪᑕᓕᖕᒥᑦ ᐃᓐᓇᑐᖃᑦ ᑲᑎᒪᔨᖏᑦ. 
ᐅᖃᐅᔾᔨᖃᑦᑕᕐᓗᑎᒃ ᐊᒻᒪᓗ ᐃᑲᔪᖃᑦᑕᕐᓗᑎᒃ 
ᒥᑎᕐᓄᑦ ᑲᑐᔾᔨᖃᑎᒌᑦ ᓴᕿᑦᑎᓂᐊᕐᒪᑕ 
ᑕᑯᓇᓱᒃᑕᐅᕙᒃᑐᑦ ᓂᕐᔪᑎᑦ ᓴᓇᕐᕈᑕᐅᓗᓂ 
ᓯᒃᑯᑯᓄ ᐆᒃᑐᑕᐅᓗᓂ ᐃᓱᒪᒋᔭᐅᔪᒪᔪᑦ 
ᑭᐅᔭᐅᔪᒪᓪᓗᑎᒃ ᓴᕿᑕᐅᔪᖅ ᐃᓕᓐᓂᐊᖅᖢᑎᒃ 
ᑲᑎᒪᔪᓂᑦ ᐊᒻᒪᓗ ᖃᐃᖃᑦᑕᖅᑐᓂᑦ ᑕᒡᕗᖓ 
ᐃᓚᐅᔪᑦ.

ᓱᕈᖅᓯᒪᔪᑦ:

	ᑐᒃᓯᕋᐅᑎᑦ ᑎᑎᖃᑦ ᐱᓕᕆᖃᑕᐅᖁᓗᒋᑦ ᓄᓇᓕᖕᓂᑦ 
ᐊᐅᓚᑦᓯᔨᓂᑦ ᐊᒻᒪᓗ ᐆᒃᑑᑎᑦ ᑮᓇᐅᔭᒃᓴᓄᑦ ᑖᒃᑯᓇᖓᑦ 
ᐅᑭᐅᖅᑕᖅᑐᒥ ᓱᕈᖅᓯᒪᔪᓄᑦ ᐱᓕᕆᑎᑦᑎᔾᔪᑕᐅᔪᖅ 
ᐃᓄᓕᕆᔨᑐᖃᒃᑯᓂᑦ ᖃᐅᔨᓴᕐᓂᐊᕐᒪᑕ ᓱᕈᖅᓯᒪᔪᓂᒃ 
ᒥᑦᑎᒪᑕᓕᐅᑉ ᓄᓇᖓᓂ (ᑎᑎᕋᖅ ᐊᑎᓕᐅᖅᑕᐅᓚᐅᖅᑐᖅ 
ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᐱᒋᐊᖅᖢᑎᒃ 
ᕕᕗᐊᕆ 6, 2020).

ᖃᐅᔨᓴᕐᕕᒃ:

	ᐅᖃᖃᑎᒋᓗᒋᑦ ᓄᓇᓖᑦ ᐊᐅᓚᑦᓯᔨᖏᑦ 
ᕿᓚᒥᐅᔪᒥᒃ ᐋᕿᒃᓯᖁᓗᒋᑦ ᑲᑐᔾᔨᖃᑎᒌᑦ 
ᖃᐅᔨᓴᖅᑎᒻᒪᕆᖕᒧᑦ ᐊᒻᒪᓗ ᐊᐅᓚᑦᑎᔨᓄᑦ 
ᑲᑎᒪᔨᕋᓛᑦ ᖃᐅᔨᓴᕐᕕᖕᒧᑦ. ᐅᓇ 
ᐊᔪᖏᑎᑦᑎᓂᐊᖅᑐᖅ ᑐᓴᐅᒪᖃᑎᒌᖏᓐᓇᕐᓗᑎᒃ 
ᐊᕙᑖᓂᑦ ᓄᓇᓖᑦ ᐊᒻᒪᓗ ᖃᐅᔨᓴᖅᑎᑦ 
ᐱᔾᔪᑎᒋᓪᓗᒍ ᑐᒃᓯᕋᖅᑕᐅᔪᖅ ᖃᐅᔨᓴᕐᕕᒃᓴᖅ.

ᕿᓚᒻᒥᐅᔪᒥ ᐋᕿᑦᑎᐊᕆᐊᓕᑦ ᐱᓕᕆᐊᒃᓴᐃᑦ ᐱᓕᕆᔭᐅᔭᕆᐊᖃᖅᑐᑦ 
ᖃᐅᔨᓴᖅᑎᓂᑦ ᐅᑯᐊᓗ ᓇᓗᓇᐃᖅᑕᐅᓚᐅᖅᑐᑦ ᐃᓕᓐᓂᐊᖅᖢᑎᒃ ᑲᑎᒪᔪᓂ

ᐅᐃᒍᐃᑦ

ᐅᐃᒍᖅ A

ᐊᑎᖏᑦ ᐃᓚᐅᔪᑦ

ᓕᓐ ᐊᕐᓇᑦᓯᐊᖅ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᑭᐅᓚ ᕿᓕᖅᑎ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ 
ᓄᓂ ᔮᓐ ᐱᐅᒑᑦᑐᐊᓗᒃ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᐊᓐᑐᓗ ᔭᕗᕆᑯ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᔮᓇᑕᓐ ᐱᑦᓯᐅᓛᖅ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᐊᐃᑐᓕᐊᓐ ᔨᒥ ᐱᑦᓯᐅᓚᖅ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᑯᓕᔅ ᒥᖁᓵᖅ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᑭᓐ ᐋᕆᐊᒃ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᑖᓂᐅ ᐃᓄᐊᓗᒃ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᑕᐱᓴ ᑲᓴᕐᓇᒃ, ᐃᓕᓐᓂᐊᖅᑐᖅ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᐃᐅᓕᒃ ᑰᓪᒪᓐ, ᐃᓕᓴᐃᔨ, ᐊᕙᑎᓕᕆᓂᕐᒥ ᓯᓚᓐᓂᐊᕐᓂᕐᒥᒃ ᐃᓕᓐᓂᐊᕈᑎ - ᒥᑦᑎᒪᑕᓕᖕᒥ
ᔭᐃᒻᔅ ᓯᒥᐅᓂ, ᐆᒪᔪᓕᕆᔨ, ᓄᓇᕗᑦ ᒐᕙᒪᒃᑯᑦ
ᔭᐃᒥ ᐃᓄᒃ, ᐊᕙᑎᓕᕆᔨᒃᑯᑦ ᑲᓇᑕ
ᔮᓱᐊ ᐋᕆᐊᒃ, ᒪᐃᔪ, ᕼᐋᒻᓚᒃᑯᑦ ᒥᑦᑎᒪᑕᓕᒃ
ᑐᐊᔨ ᐆᑦᑐᕙᒃ, ᑲᑎᒪᔨ, ᕼᐋᒻᓚᒃᑯᑦ ᑲᑎᒪᔨᖏᑦ
ᐋᓐᑐᓘ ᐋᕆᐊᒃ, ᓄᓇᕗᑦ ᐊᐅᓚᑦᓯᔨᑦ ᓯᕗᓕᐅᑦᑎᖓ, ᓯᒫᑦ ᐊᐃᓯᔅ - ᕿᑭᖅᑖᓗᒃ ᖁᑎᒃᑐᕐᒥᐅᑦ
ᐲᑕ ᐊᒡᓚᒃ, ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ
ᓇᐃᑕᓐ ᐆᑦᑐᕙᒃ, ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ
ᐃᐅᓕᒃ ᐆᑦᑐᕙᒃ, ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ
ᐸᓄᐃᓕ ᐅᓄᐊᒐᖅ, ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ
ᑲᐃᓚᐱ ᓴᖑᔭ, ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ
ᓴᓕ ᐃᐅᓪᕗᕋᒻ, ᐃᑳᕐᕕᒃ
ᓵᓕ ᐃᓄᐊᕋᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ
ᐃᓂᓴᐱ ᖁᐊᓴ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᑦ
ᓵᒻ ᐋᕆᐊᒃ, ᑲᑐᔾᔨᖃᑎᒌᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᐊᐅᓚᑦᓯᔨᑦ ᑲᑎᒪᔨᕋᓛᑦ
ᑎᐅᓕ ᑲᓪᓗᒃ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ - ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕐᕕᖓ
ᐅᓚᓐᑎ ᖁᐊᒐᖅ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ - ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕐᕕᖓ
ᑲᐅᓕ ᐃᐅᕗᓚᒻ, ᒥᕐᖑᐃᖅᓯᕐᕕᓕᕆᔨᒃᑯᑦ ᐊᐅᓚᑦᓯᔨᖓ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ - ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕐᕕᖓ
ᑕᔅ ᐃᔅᐱ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕ - ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕐᕕᖓ
ᐃᓕᓯᐸ ᒪᒃᐸ ᑐᓵᔨ
ᒪᓚᑲᐃ ᐋᕆᐊᒃ, ᑐᓵᔨ
ᒧᐊᒐᑦ ᐋᕆᐊᒃ, ᑐᓵᔨ
ᔪᓯᐄ ᔪᕆᓪ-ᓚᔪᐃ, ᐃᓕᓐᓂᐊᕐᕕᒃᔪᐊᖓᓂᑦ ᑯᐸᐃᒃ ᑐᕈᐊ-ᐃᓕᕕᐄᔅ
ᒪᑎᐅᑕ ᐳᓕᐄ, ᐃᓕᓐᓂᐊᕐᕕᒃᔪᐊᖓᓂᑦ ᓚᕚᓪ
ᐱᐊᕆ ᓚᒐᓇᐅ, ᐃᓕᓐᓂᐊᕐᕕᒃᔪᐊᖓᓂᑦ ᓚᕚᓪ
ᔫᓪ ᐱᐊᑦᑎ, ᐃᓕᓐᓂᐊᕐᕕᒃᔪᐊᖓᓂ ᑯᐸᐃᒃ ᐃᒨᔅᑭ
ᑲᑐᕇᓐ ᐄ. ᒐᓂᐅ, ᑲᑎᒪᔨ ᐃᕇᐱᐊᒥᑦ

ᐅᐃᒍᖅ B

ᐃᓕᓐᓂᐊᖅᑐᑦ ᑲᑎᒪᓪᓗᑎᒃ ᑲᑎᒪᐅᑎᖏᑦ

ᑲᑎᒪᔾᔪᑎᔅᓴᐃᑦ

ᑐᓂᓯᖃᑦᑕᐅᑎᓂᕐᒧᑦ ᑲᑎᒪᓂᖅ ᐅᑯᓂᖓ
ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖅ ᐱᓕᕆᖃᑎᒌᑦᑎᐊᓂᕐᒥᑦ ᐱᓕᕆᔭᐅᔪᑦ

ᓴᐅᓂᖅ ᑐᔪᕐᒥᕕᒃ ᑲᑎᒪᕕᖓ

ᐊᐃᑉᐱᖅ 4 ᕕᕝᕗᐊᕆ 2020

9h00
ᑐᓐᖓᓱᑦᑎᑦᑎᔪᖅ, ᒪᑐᐃᕐᓂᖓᓄᑦ ᑐᔅᓯᐊᕐᓂᖅ, ᑲᑎᒪᖃᑕᐅᔪᑦ ᐃᒻᒥᓂᒃ 
ᓇᓗᓇᐃᓂᐊᖅᑐᑦ, ᑐᓂᔭᐅᔪᑦ ᖃᐅᔨᓴᖅᑎᓂᑦ

9h30 ᓇᓗᓇᐃᖅᓯᒪᓂᖏᑦ 2018 ᒥᑦᑎᒪᑕᓕᒃ ᑲᑎᒪᓂᖅ ᕼᐅᓴᐃ ᒋᐅᕆᓐ-ᓚᔪᐃ

ᑐᑭᓯᒋᐊᕈᑏᑦ ᐸᕐᓇᑕᐅᓯᒪᔪᒥᑦ ᐱᓕᕆᕕᒃ ᐅᑭᐅᑕᖅᑐᒥ ᖃᐅᔨᓴᓂᕐᒧᑦ ᖃᐅᔨᓴᕐᕕᒃ 
ᒥᑦᑎᒪᑕᓕᒻᒥ

ᔫᓪ ᐲᑎ

ᑐᓂᓯᖃᑦᑕᐅᑎᓂᖅ ᐆᒪᔪᓂᑦ ᑕᑯᔭᐅᔪᓂᑦ ᐊᒻᒪᓗᒃᑲᓐᓃᑦ SIKU ᑐᔅᓯᕋᐅᑎᓕᐅᕈᑦ ᔫᓪ ᐲᑎ

10h30 ᓄᖅᑲᖓᑲᐃᓐᓇᖅᑐᑦ

10h50 ᓄᑖᖅ ᐱᓕᕆᐊᖅ ᓱᕈᕐᓇᖅᑐᓂᑦ ᑎᒻᒥᐊᓃᑦᑐᓂᑦ ᐱᐅᕐ ᓚᒐᓄ

ᓄᑖᖅ ᐱᓕᕆᐊᖅ ᑲᖑᕐᓂᑦ/ᓂᕐᓕᓂᑦ. ᑐᑭᓯᒋᐊᕈᑏᑦ ᑎᒻᒥᐊᓄᑦ ᐃᒪᕐᒥᐅᑕᓄᑦ 
ᖃᐅᔨᓴᕐᓂᖅ

ᔫᓪ ᐲᑎ

ᐃᓅᓯᖅ ᓴᖅᑭᖅᑎᑕᐅᓂᖓ ᐊᐳᑎᐅᑉ ᐊᑖᓂ ᒪᑎᐅᑎ ᐳᐃᕆᐊᐃ

11h30 ᒪᑐᐃᖓᔪᖅ ᐅᖃᐅᓯᖃᓂᕐᒥᑦ ᐃᖅᑲᓇᐃᔮᖑᔪᒥᑦ ᑐᓂᔭᐅᔪᓂᑦ ᐅᓪᓛᖑᑎᓪᓗᒍ

12h00 ᐅᓪᓗᕈᒻᒥᑕᖃᑎᒌᑦᑐᑦ*

13h15

ᐅᖃᖃᑎᒌᒍᓐᓇᖅᓯᓂᖅ:

ᒪᑐᐃᖓᔪᖅ ᐅᖃᐅᓯᖃᓂᕐᒥᑦ ᐃᖅᑲᓇᐃᔮᖑᔪᒥᑦ ᑐᓂᔭᐅᔪᓂᑦ ᐅᓪᓛᖑᑎᓪᓗᒍ

ᐅᖃᐅᓯᖃᖅᑐᑦ ᖃᓄᖅ ᓄᓇᓕᐅᔪᖅ ᐊᒻᒪ ᖃᐅᔨᓴᖅᑏᑦ ᐱᓕᕆᖃᑎᒌᒍᓐᓇᕐᓂᖏᓐᓄᑦ 
ᐱᐅᓂᖅᓴᒥᑦ ᑲᒪᒋᔭᖃᕐᓗᑎ ᐊᖏᔪᓂᑦ ᓄᓇᒦᖔᖅᑐᓂᑦ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᑦ (ᓲᕐᓗ,ᐹᕙᓐᓛᓐ) ᐊᒻᒪ ᐊᑦᑐᐃᓂᖏᑦ.

16h00 ᓄᖅᑲᕐᓂᖓ
ᕼᐅᓴᐃ ᒋᐅᕆᓐ-ᓚᔪᐃ
ᑳᑐᕋᓐ ᒑᖕᔮᓐ

17h00 ᓄᖅᑲᖅᑐᑦ ᑲᑎᒪᓂᖅ

ᐅᐃᒍᖅ C

ᑎᑎᖃᑦ ᑐᓴᕐᑎᑦᑎᓂᖅ ᑲᑎᒪᓂᒃᓴᒥᒃ ᐃᓕᓂᐊᕐᓗᑎᑦ ᐊᒻᒪᓗ ᓄᓇᓕᖕᓄᑦ ᖃᓄᐃᓕᐅᕈᑕᐅᓂᐊᖅᑐᒥᒃ

ᖃᐃᖁᔨᓂᖅ ᑕᐅᖅᓰᖃᑎᒌᒍᑎᒧᑦ ᐃᓕᓐᓂᐊᓪᓗᑎᒃ ᑲᑎᒪᓂᖓᓄᑦ ᒥᑦᑎᒪᑕᓕᖕᒥ, ᕖᕗᐊᕆ 4, 2020

ᑲᑐᔾᔨᖃᑎᒋᔭᐃᓐᓇᕗᓇᐃ, 

ᑭᖑᓂᐊᑕ ᐆᒪᔪᑦ ᐊᐅᓚᓂᕆᓲᖏᓄᑦ ᖃᐅᔨᓵᕆᔭᐅᔪᓄᑦ ᐃᓕᓐᓂᐊᓪᓗᑎᒃ ᑲᑎᒪᓂᖓ ᓴᖅᑭᑕᐅᓚᐅᖅᓯᒪᔪᖅ ᐊᕐᕌᓂ ᕖᕗᐊᕆ 7-8 
2018 ᒥᑦᑎᒪᑕᓕᖕᒥᑦ, ᑭᖑᓪᓕᒻᒥ ᑲᑎᖃᑎᖃᕈᒪᕗᒍᑦ ᐃᓕᔅᓯᓐᓂᒃ ᐅᖃᐅᓯᖃᒃᑲᓐᓂᖁᓪᓗᑕ ᑕᐃᔅᓱᒪᓂ ᓇᓗᓇᐃᓚᐅᖅᑕᔅᓯᓐᓄᑦ 
ᑲᑐᔾᔨᖃᑎᖃᕈᑎᒧᓪᓗ ᐱᓕᕆᐋᒃᓴᐅᔪᓄᑦ. ᑲᑎᒪᓂᖅ ᑖᓐᓇ ᐸᕐᓈᕆᓯᒪᕙᕗᑦ ᐅᓪᓗᖓᓄᑦ ᕖᕗᐊᕆ 4, 2020 ᒥᑦᑎᒪᑕᓕᖕᒥᑦ, ᐅᑯᓂᖓᓗ 
ᑐᕌᒐᖃᖅᖢᑕ ᑲᒪᒋᔭᖃᕈᒪᓪᓗᑕ:
–	ᐅᓂᒃᑳᕆᓗᑎᒍᑦ ᑲᒪᒋᔭᐅᓯᒪᔪᑦ ᐱᓕᕆᐋᑦ ᑕᐃᔅᓱᒪᙵᑦ 2018 ᑲᑎᒪᓂᕆᓚᐅᖅᑕᑦᑕ ᐊᑯᓐᓂᐊᒍᑦ;
–	ᐅᖃᐅᓯᕆᓗᒋᑦ ᓴᖅᑭᓯᒪᔪᑦ ᐊᐅᔮᒍᑦ 2019 ᑲᑎᖅᓱᒐᓄᑦ ᑲᖑᐃᑦ ᒪᓐᓂᖏᓐᓂᒃ ᑲᖑᕕᓂᕐᓂᒡᓗ;
–	ᓴᖅᑮᓗᑕ ᓄᑖᓂᒃ ᓄᓇᙳᐊᓂᒃ ᑎᖕᒥᐋᑦ ᐊᖅᑯᓵᕆᓲᖏᑕ ᓄᓇᖏᑕ ᐃᓂᒋᔭᖏᑦ ᐅᖅᑰᔪᓕᐊᖢᑎᒃ; 
–	ᑐᓐᓂᕆᔭᖃᓪᓗᑕ ᓄᑖᕈᖅᓯᒪᔪᓂᒃ ᐸᕐᓈᕆᔭᐅᓯᒪᔪᒧᑦ ᑐᑦᑕᕝᕕᒃ ᐅᑭᐅᖅᑕᖅᑐᒥ ᖃᐅᔨᓵᕆᔭᒃᓴᓄᑦ (CEN) ᖃᐅᔨᓴᐃᕝᕕᐅᑉ ᐱᓕᕆᕝᕕᒃᓵᓄᑦ; 
–	ᑐᑭᒧᐊᕆᔭᖃᓪᓗᑕ ᐱᓕᕆᐋᖑᔪᓐᓇᖅᑐᒥᒃ ᐃᓕᓐᓂᐊᕈᑎᓂᒃ ᑖᔅᓱᒧᖓ ᑕᓚᕘᕋᓛᒃᑯᑦ ᐊᑐᒐᒃᓴᐅᔪᖅ SIKU ᓯᑯᓕᕆᔾᔪᑖ;
–	ᐅᖃᐅᓯᕆᓗᒋᑦ ᓄᓇᓕᐆᑉ ᓂᕆᐆᒋᔭᒃᓴᖏᑦ ᐱᔾᔪᑎᖃᖅᑐᑦ ᐃᓚᐅᖃᑕᐅᓂᖏᑦ ᖃᐅᔨᓴᖅᑏᑦ ᓄᓘᔮᑉ ᐅᔭᕋᖕᓂᐊᕝᕕᖓᑕ ᓴᓇᔭᐅᓂᖓᓄᑦ 
2 ᐃᓗᐊᓄᑦ;

–	ᕿᒥᕐᕈᔭᐅᓗᑎᒃ ᓄᑖᖑᔪᑦ ᑮᓇᐅᔭᖅᑖᕈᑎᒃᓴᑦ ᖃᐅᔨᓵᕆᔭᐅᔪᒃᓴᓄᑦ ᐱᓕᕆᐋᖑᒐᔭᖅᑐᓄᑦ. 

ᑭᒡᒐᖅᑐᐃᔨᑦ ᓄᓇᓕᐅᔪᓂᒃ ᐊᒡᒍᖅᓯᒪᔪᓪᓗ ᑎᒥᖏᓐᓂᒃ ᑐᙵᓱᒃᑎᑕᐅᕗᑦ ᖃᐃᖁᔭᐅᓪᓗᑎᒃ, ᐊᒻᒪᓗ ᑲᑎᒪᔭᖅᑐᖅᑐᑦ ᐆᓇᖅᑐᒥᒃ 
ᓂᕆᑎᑕᐅᒐᔭᖅᖢᑎᒃ ᐅᓪᓗᕈᒥᑕᕐᓇᐅᓕᕈᓂ. . 

ᑐᓴᖅᑎᑦᑎᓗᑎᑦ ᒥᔅ ᔫᓴᐃ ᒋᐅᕆᓐ-ᒪᔪᐄ ᑐᑭᓯᐅᒪᔾᔪᑎᒃᓴᓂᒃ ᐱᔪᒪᒍᕕᑦ ᒥᒃᓵᓄᑦ ᐊᒻᒪᑦᑕᐅᖅ ᓇᓗᓇᐃᕆᓂᕐᒥᒃ ᐃᓚᐅᔪᒪᓂᕐᓄᑦ 
ᐃᓕᓐᓂᐊᕈᑎᒃᓴᖅ ᑲᑎᒪᓂᕐᒧᑦ ᐅᓪᓗᖁᑎᓕᒃ ᕖᕗᐊᕆ 4, 2020. 
ᖃᕆᓴᐅᔭᒃᑯᑦ @ Jose.Gerin-Lajoie@uqtr.ca  ᐅᖄᓇᐅᑎᒃᑯᑦ: 819 376-5011 #3369. ᑲᑎᒪᔾᔪᑎᒃᓴᓂᒃ ᐃᓗᐃᑦᑑᔪᓂᒃ ᑭᖑᓂᐊᒍᑦ 
ᓇᒃᓯᐅᔾᔨᓛᖅᑐᖅ. 

ᓂᕆᐅᑦᑎᐊᖅᐳᒍᑦ ᐃᓕᔅᓯᓐᓂᒃ ᐱᓕᕆᖃᑎᖃᕐᓂᐊᕐᓂᒻᒥᒃ ᓯᕗᓂᒃᓴᑦᑎᓐᓂ 

ᐱᐊᕆ ᓚᒐᒡᓇᐅ (ᓯᓚᑦᑐᖅᓴᕐᕕᒡᔪᐊᖓ ᓚᕚᓪ)
ᔪᐄᓪ ᐱᐊᑎ (UQAR)
ᔫᓴᐃ ᒋᐅᕆᓐ-ᒪᔪᐄ (UQTR)
ᑳᑐᕆᓐ ᐊ. ᒐᒡᓇ (ᐃᕆᐱᐊ)

ᖃᐃᖁᔭᐅᓯᒪᔪᑦ ᑲᑐᔾᔨᖃᑎᒌᑦ:
Hᐋᒻᒪᓚᒃᑯᖏᑦ ᒥᑦᑎᒪᑕᓕᐅᑉ | ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᖏᑦ | ᒪᒃᑯᒃᑐᑦ ᑲᑎᒪᔨᕋᓛᖏᑦ | ᒪᒃᑯᒃᑐᑦ ᐃᓕᓐᓂᐊᖅᑐᑦ 
ᐊᕙᑎᓕᕆᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐃᓕᓴᒐᒃᓴᒥᒃ (ᓯᓚᑦᑐᖅᓴᕐᕕᒡᔪᐊᖅ) | ᐃᑳᕝᕕᒃ | ᓯᓚᑐᔪᖅ ᓯᑯᖓ | ᐃᒪᑦᑎᐊᕙᓕᕆᔨᑦ ᐱᐅᔪᒥᒃ 
ᒥᑦᑎᒪᑕᓕᖕᒥ ᖃᐅᔨᓵᖃᖅᑐᑦ ᑲᑐᔾᔨᖃᑎᒌᑦ | ᐃᓐᓇᑐᖃᒃᑯᑦ ᑲᑎᒪᔨᕋᓛᖏᑦ | ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ - ᓯᕐᒥᓕᒃ 
ᑲᑐᔾᔭᖅ ᒥᕐᖑᐃᖅᓯᕝᕕᖕᒥ ᐊᐅᓚᑦᑎᔨᑦ ᑲᑎᒪᔨᕋᓛᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓄᑦ ᐱᓕᕆᐋᖃᖅᑐᑦ ᑲᑐᔾᔨᖃᑎᒌᑦ (ᒥᑦᑎᒪᑕᓕᖕᒥ) 
| ᓄᓇᕘᑉ ᒐᕙᒪᒃᑯᖏᑦ - ᐱᓕᕆᕝᕕᖓ ᐊᕙᑎᓕᕆᔨᒃᑯᑦ | ᓄᓇᕘᒥ ᐆᒪᔪᓕᕆᔨᕐᔪᐊᑦ ᐊᐅᓚᑦᑎᔨᑦ ᑲᑎᒪᔨᖏᑦ | ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ | ᐊᕙᑎᒧᑦ ᓯᓚᐅᓪᓗ ᐊᔾᔨᒋᔪᓐᓃᕐᓂᖓᓄᑦ ᑲᓇᑕᒥ / ᑲᓇᑕᒥ ᐆᒪᔪᓄᑦ ᐱᔨᑦᑎᕋᖅᑏᑦ

ᒪᑐᐃᖓᔪᖅ ᐃᓄᖕᓄᑦ ᐆᒪᔪᓂᒃ ᐊᕙᑎᓕᒫᖏᓐᓂᒡᓗ ᖃᐅᔨᓇᓱᖃᑦᑕᕐᓂᖅ
ᓇᑎᕐᓇᖅ ᐃᒡᓗ

 

ᕕᕗᐊᕆ 5, 2020
7:00-ᒥᑦ 9:00-ᒧᑦ ᐅᓐᓄᒃᑯᑦ

ᐊᑖᓂ ᑎᑎᕋᖅᓯᒪᕗᑦ ᐅᖃᐅᓯᐅᓂᐊᖅᑐᑦ ᐃᓕᓐᓂᐊᕐᓗᑎᒃ ᑲᑎᒪᔪᓂᑦ ᕕᕗᐊᕆ 4, ᖃᐃᖁᕙᑦᓯ 
ᐅᖃᖃᑎᒌᒍᑎᒋᓗᒋᑦ ᐅᑯᐊ:

• ᓂᕐᔪᑎᑦ ᐊᒻᒪᓗ ᓇᓂᔭᐅᖃᑦᑕᕐᓂᖏᑦ ᓴᕕᕋᔭᒃᓴᐃᑦ ᓴᓇᔪᓂ ᓴᓐᓂᕈᑦ ᐊᒻᒪᓗ ᐅᖓᑖᓂ

• ᓯᑯ ᐆᒃᑑᑎᑦ: ᑐᑭᖃᖅᑐᖅ ᑐᓴᕐᑎᑦᑎᖃᑎᒌᒡᓗᑎᒃ ᑕᑯᔭᒥᖕᓂᒃ

• ᓯᕗᓂᒃᓴᑦᑎᓐᓂ ᖃᐅᔨᓴᕐᕕᒃᓴᖅ ᓴᓇᔭᐅᓗᓂ ᒥᑦᑎᒪᑕᓕᖕᒥ

ᐃᓚᐅᓂᐊᖅᐳᓯ

ᑕᒧᓗᒐᒃᓴᖃᕐᓂᐊᖅᑐᖅ!

ᓵᓚᖃᐅᓯᐊᖃᑦᑕᕐᓗᑎᒃ ᐊᒧᔭᐅᓗᑎᒃ!


